
El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO

Somos libres, seámoslo siempre,
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDOBANDERA

SÍMBOLOS DE LA PATRIA

Declaración Universal de los Derechos Humanos

SECUNDARIA

Kimsïri - Pusïri patillankirinakataki

CARATULA AIMARA 3y4-ITEM 38.indd   1CARATULA AIMARA 3y4-ITEM 38.indd   1 27/11/2021   05:39:34 p.m.27/11/2021   05:39:34 p.m.



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con libertad 

sus opiniones a partir del diálogo abierto y 

enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

Ministerio de Educación

 

Kimsïri - Pusïri Qutu / Tunu arusa ch'amañchañataki lurawinaka
Fichas de autoaprendizaje para el desarrollo de la lengua originaria - 3º - 4º Aimara

 

Qillqiri

Qillqata uñakipiri

Pankaptayiri 

Ilustración

Chiqaparu luraña yanapiri

Uñacht’ayawi

Jakawinakasanxa, tunu arunakasaxa wilamasinakasampi 
ukhamaraki utasa manqhana qamawinakasxata aruskipt’añataki 
arsutakixarakïnawa. Jichha urunakanxa, yatiqaña utanakana 
ukhamaraki yatxatawi taypinakanxa janïrawa arsutakarakiti.

Ukathwa, Tunu arusa yatiqañataki lurawinakaxa yatiqaña utanakankiri 
yatiqirinakana tunu arunakapa ch’amanchañataki wakichataraki, 
Paya Arutha Purapa Qamawitha Yatiqawinaka (EIB kastilla aruna) 
wakichatäki uka yatiqaña utanakana: EIB ch’amanchañana, EIB 
jakatatayañana, EIB markawjanakana. Ukakikiparaki, Lurawinakaxa 
yatiqirinakana arsuwinakapa ch’amanchaña amtaphuqhañatakiwa, 
wakichatawa EIB uñtawirjama ukhamaraki Currículo Nacional de 
Educación Básica (CNEB) ukana uñanchawinakaparjama.

Sapa maya lurawixa, ayllunakasana pachana saraparu, 
luräwinakarjama, ukhamaraki jaqinakana arusiwinakaparjama 
wakichatawa, yatiqawi amtanaka phuqañatakixa kunaymana 
luräwinaka wakiyatarakiwa.

Lurawinakana nayraqata t'aqapaxa ullaña yatiqañataki uñtayatawa. 
Ukatha, jawillt’arakiwa yatiqirinakaru utjawinakapana yatiñanakapa 
yatxatañataki, ayllupana utjirinakampi suma aruskipt’asina, 
uka t´aqaxa phuqachatarakiwa yatiyïri qillqatanaka suma 
uñakiwinakampi. Ukhamaraki lurawinakana t'aqapaxa yanapirakiwa 
qillqatanaka ullakasina kunayma kasta pankallanaka qillqaña 
yatiqaña, maymaya qillqañataki wakisirinakampi. Ukhamatha, 
wakiparjama arsuña ukhamaraki qillqaña yatiqañataki.

Ukhamathwa, lurawinakaxa yatiqirinakaru yatiqawinakapa suma 
uñakipasiña ukhamaraki lurawinaka phuqapki ukanaka k’atatha 
kataru uñxataña yanapt’araki.

Tunu arusa yatiqañataki lurawinakaxa tunu arunakasa ch’amanchaña 
ukhamaraki arsuwinaka suma phuqathpacha yatiqaña 
yanapt’arakchistani.

7

Ayllusana phunchawinakana majt’awxata 
maya qhana aruchäwi qillqata taypitha 

qhananchapxañäni

Lurawi

1ri

Akïri lurawxata lup’ipxañäni:

Perú suyusanxa kunaymana phunchawinaka ukhamaraki 
amtawinakawa utjaraki. Ukhamakïphanxa, yaqhipawjanakanxa 
aylluna utana utjirinakkamakiwa phunchawinakxa 
wakichapxaraki. Uka urunakaxa suma qamart’apxi, thuqt’apxi, 
aruskipt’apxi, Pachamamaru luqtanaka wakiyapxi. Ukanxa 
yaqha jani uñt’ata jaqinakaxa janiwa katuqatapkiti. Jichha 
urunakanxa, uka phunchawinakaxa wali yäqataxiwa, kunathtï 
ayllunakasana qamawipa ukhamaraki qamasapawa, ukathwa 
yaqha markanakana yaqha suyunakana jakiri jaqinakaxa wali 
uñjaña munapxaraki.

Ukhamïphanxa, yatiqirinakjama amuyatasarjama, ¿kunjamsa 
ch’amañchapxsna yaqha markachirinaka ayllusana 
phunchawinakapa uñjiri jutapxañapataki ukhamaraki jiwasasa 
jupanakana markaparu uñjiri sarañasataki, ukhamatha 
qamawinaka sarayaskakiñataki?

Per
am
ayl
wa
aru
yaq
uru
ayayl
yaq
uñj

Uk
ch’
ph
jup
qam

Kunaymana yatiyawinaka 
mayachthapisina, maya 

yatiyawi jamuqlaphi 
qillqapxañäni, ayllunakana 

qamawinakapa, 
phunchawinakapa, 

pachamamaru yäqawinakapa, 
yaqha jaqinakaru 

uñacht’ayañataki ukhamaraki 
nayraqataru sartaskakiñataki.

Ayllunakana qamawinakapa, 
phunchawinakapa, Pachamamaru 

yäqawinakapa maya yatiyawi 
jamuqlaphi taypitha yatiyapxañäni 
ukhamaraki nayraqataru sartañapa 
ch’amt’apxañäni. Uka jamuqlaphi 

qillqkasinxa suti arunakxata, 
amuyt'anaka jaqthapirinakxata, jach'a 

qillqanakxata ukhamaraki aymara 
arutha qillqañataki kamachipxata 

suma amuyapxañäni.

Phuqawi

Ullapxañäni

Akïri qillqata suma Ullapxañäni:

Janira qillqata ullkasina:

 - Qillqatana p’iqiñchiripa Ullapxañäni kuna tuqita qillqatasa uka yatiñataki.

 - Qillqataxa kunjamasa uka uñxatapxañäni, ¿qillqataxa qhawqha 
t’aqanisa? Uka yatipxañäni.

 - Qillqata paya kuti ullakipapxañäni, nayraqata kuna tuqita qillqatasa uka 
yatiñataki ukhamaraki amuyawisampi chikachañataki; ukatxa, wasitata 
ullasina, kujamsa qillqapxsnaxa uka amuyuñataki.

Qamawinaka uñt’aña
Maya jach’a suyuxa qamawinakapa taypitha uñt’ayasixa. 
Lurawinakapa uñjaña, thuqhuwinakapa thuqt'aña, manq’anakapa 
manq’t’aña, sarnaqawinakapa yatiñaxa, ukanakawa chiqanxa 
yaqha markanakana qamawinakapa uñt'añaxa..

Jaqinakaxa lamara qutalakaru sarasina ukhamaraki yaqha 
markanakaru aliqaki uñt’iri sarasinxa samarmayakwa 
samart’apxthanxa; qamawinaka uñt’añaxa wali jach’a amtaniwa, taqi kuna 
uñt’añawa: jaqinakana lurawinakapa yäparu uñjaña, manq’anakapa manq’t’aña, 
phunchawinakapana thuqt’aña, anatawinakapa anatt’aña; uka jaqinakampi 
chikt’ata qamart’añawa, kunjamti sapüru jakasipki ukhamarjama.

Yaqha markanaraku sarasinxa uñt'iripuniwa sararakthanxa, ukhamipana, khaya 
waranqa paqallqu pataka (‘70) maranakatpacha UNESCO jach’a utt’ayawixa 
maya jach’a amtawi apsurakitaynaxa, sutipaxa Convención sobre Patrimonio 
Cultural y Natural sasa satarakitaynawa, uka taypitha yaqha qamawinaka 
uñt’añaxa uraqipachana chamañchasiña qalltarakitayna.

¿Kunsa jakxatapxsnaxa qamawinaka uñt’asinxa? Markanakana qamawinakapa 
jakayapxaraksna, jani uñt’ata markanaksa wali sartayapxaraksna, maymaya 
markachirinakasa uñt’asipxarakisphawa. Ukhamaraki qullqisa utjarakisphawa, 
irnaqawinakasa jilxatarakisphawa. Markasa uñt’iri jutirinakaxa qullqi 
apanipxapunirakiwa, ukatha kuna yänaksa, maq’añanaksa alasipxapuniwa, 
qurpachaña utanakarusa sarapxapuniwa.

Qamawinaka uñt’añaxa wali jach’awa jaqinakana jakawipjama. Qamawinakaxa 
ayllunakana, markanakana ukhamaraki jach’a suyunakana sarawipawa, 
lurawinakaparakiwa: thuqhuwinakapa, arunakapa, anatañanakapa, 
yupaychañanakapa, urqinakapa, taqi lurawinakapa.

Qillqata ullasina, jani uñt’ata arunakampi maya jisk’a aru pirwa wakichapxañäni.

Aru pirwaxa arunakana amuyunakapa qhanañchiriwa, niya kikipa amuyunakarjama 
yatiwinakarjama mayachthapitarakiwa.

Ullkasinxa, 
qillqatana 

t’aqanakapa 
jakhthapipxañäni. 
Ukatha, qawayaru 
taypi amuyunaka 

qillqsupxañäni

Yaqha laphirusa qillqarakismawa, ukatha sumaraki imasxarakita.

Qillqata ullakipasina, akïri jiskht’awinakaru chiqapa kutt’ayawinakaru 
sich'intapxañäni ukhamaraki  kutt’ayawinaka qillqapxañäni:

1. Qillqatanxa ¿Kunasa qamawinaka uñt’añaxa?

2. ¿Kunatakisa uka qillqataxa?

3. Qillqatana amuyanakarjama ¿kunathsa qamawinaka uñt’añaxa mayjaxa 
aliqa uñt’añaka sipanxa?

4. Amuyutasarjama ¿kunathsa wakisirixa 
qamawinaka uñt’añaxa?

• Amparampi lurata yänaka alasiñawa ukhamaraki nayra jakawinaka 
uñt’añawa.

• Markanakana qamawinakapa thuqhuwinakapa, manq’anakapa uñt’añawa.

• Taqini uñt’ata markanakaru samart’iri t’ijunaqt’iri sarañawa.

• Yaqha markanaka sarawinakapa yatiyañataki.

• Yaqha markanaka uñt’aña uka yatiyañataki.

• Qamawinaka uñt’aña tuqita qhananchañataki.

Qillqa
sich'i

1.

Awkisampi, taykasampi ukhamaraki ayllusana utjiri jilïrinakampi aruskipt’apxañäni 
phunchawinakaxa kunjamsa qamawinakasa jaqikankañasa ch’amanchistu uka 
tuqitha. Ukhamaraki, kunjamsa qamawisa uñt’ayañataki ch’amanchapxsna ukxata 
aruskipt’apxañäni. Jupanakana arunakapa qillqaqapxañäni jutiri kajunachataru.

Web sata llika taypiru mantapxañäni, ukatha qillqatanaka ullakipasina apthapita 
yatiyawinaka phuqhachapxañäni.  Ukatha, akïri kajunachataru yatxatata 
yatiyawinakampi phuqhachapxañäni.

Yatiyirinakampi yatxatasipkakiñäni
Nayraqata yatiyirinaka

Qhipha yatiyirinaka

Yatiyiri 
qillqatana

p’iqiñchiripa

Kawkhansa 
ullakipthanxa 
(llika taypi, 

qillqata panka)

Yatiyiri qillqatana taypi amuyunakapa

Nayraqata ukhamaraki qhipha yatiyirinaka taypitha apthapita 
yatiyawinaka purapayapxañäni, lup’ikipasina amuyunakasa 
qillqapxañäni.

Qillqapxañäni

Amtasa phuqañatakixa maya yatiyawi jamuqlaphi wakiyapxañäni 
ayllunakana qamawinakapa, phunchawinakapa, Pachamamaru 
yäqawinakapa yaqha jaqinakaru uñacht’ayañataki, ukhamatha 
nayraqataru sartaskakiñataki. Ukathakixa, yatiyawi jamuqlaphi tuqitha 
yatxatapxañäni.

Yatiyawi jamuqlaphi

Yatiyawi jamuqlaphixa lurawinaka yatiyañataki yanapt’iri laphiwa. Uka 
laphinxa qillqatanakampi jamuqatanakampi mayachthapitarakiwa 
ukhamatha yatiyawinaka yatiyañataki, jaqinanaka chuymaparu puriñataki 
ukatha lurañanaka phuqhapxañapataki. Yatiqawinakasanxa, yatiyawi 
jamuqlaphinaka wakichapxaraksnawa kunaymana yatiñanaka masinakasaru 
ukhamaraki yaqha jaqinakaru yatiyañataki.

Amtaphuqawi

Kunjama wakiyatasa

• Kimsa yäniwa: p’iqiñchiri, jach’a arunaka (qhanstayiwa jach’a 
amuyunaka), yatiyawinaka (lurawi qhanancharaki: kunapachanisa, 
kawkhankanisa, qhawqhänisa, kunjamänisa, yaqha qhananchawinaka). 

• Jamuqanakaxa ukhamaraki rixsutanakaxa jaqinakana jakawiparjamawa, 
amtawipanakarjamwa, yatiwinakaparjamawa. Wali wakisiriwa 
jaqinakana chuymaparu puriñatakixa ukhamatha yatiyawinaka suma 
katuqapxañapataki.

• Jamuqatanaka ukhamaraki maymaya qillqatanakaxa saminchatarakiwa. 
Ukaxa yatiyawi jamuqlaphiruxa sumaraki uñatatt’ayixa ukhamatha 
munart’kañarakiwa. 

• Qillqa Inuqäwixa yänaka suma qhiqaparu pallthapt’atawa. Qillqatanakaxa 
yaqhipaxa jach’anaka, yaqhiparaki jisk’anaka maymaya uñtasiriwa. 
Ukanakaxa yanapt’arakiwa yatiyanaka suma amuyuñataki. Maya yatiyawi 
jamuqlaphixa, yänakaxa kunaymana uñtasiriru wachichatarakiwa, 
akïrinjama:

FICHA AIMARA 3y4-ITEM 38.indd   12FICHA AIMARA 3y4-ITEM 38.indd   12 27/11/2021   17:26:3027/11/2021   17:26:30



 3ri - 4ri patillankirinakataki

13

Uñacha:

Jamuqatanaka

P’iqiñchiri

Jach’a arunaka

Markasana jakawipa, yatiñanakapa, manq’anakapa, 
lurawinakapa uñt’apxañäni… jawillt’atapxtawa

20 uruta 26 urukama, willkakuti phaxsina

Markasana qamawipa 
uñacht’ayawi

Arsuñanawakisiripa

Qillqachimpuna wakisiripa

Paya aru jani ukaxa amuyunaka jaqthapirakixa, 
ukhamatha amuyunaka jach’añcharakixa.

Akïrinakawa: ukhamaraki, ukatha, kikiparaki, 
maysatha, sipana, yaqhanakampi.

- Iñawi (uñt’ata) sutinakana nayraqata qallta 
qillqapaxa jach’a qillqampipuniwa qillqañaxa.

- Maya qillqanxa, jach’a muyunakaxa ukhamaraki 
sullka (jisk’a) amuyunaka qhanstayañatakixa 
nayraqata arunakapaxa jach’a qillqampipuniwa 
qillqarañaxa.

Tupt'aña 

jaqthapirinaka

Jach’a 

qillqanaka

Arukamachina wakisiripa

Sutinakaxa jaqinakaru, uywanakaru, utjawinakaru, 
amuyunaraku ukhamaraki kunaymana yänakaru 
sutichañataki arunakawa. Walja kasta arunakawa 
utjaraki, jichhaxa paya kasta sutinakwa uñt’apxañäni:

- Ch’ulla suti: sapa mayiniru sutichiri arunakawa: 
jaqi, iwija, qarachi, q’illunchu,   

- Tantachiri suti: waljaniru maya sutimpi sutichiri 
arunakawa: markachiri, uywa, chhallwa, jamach’i

Ch’ulla ukhamaraki 

tantachiri sutinaka

Akïri ixt’awinakarjama yatiyawi jamuqlaphi qillqapxañäni:

Yatiyawi jamuqlaphi qillqapxañäni ayllunakana 
qamawinakapa, phunchawinakapa, pachamamaru 
yäqawinakapa yaqha jaqinakaru uñacht’ayañataki, 
ukhamatha nayraqataru sartaskakiñataki. Ukanxa 
yatiyawinaka qhana arunakampi jamuqanakampi 
wakichapxañäni.

Yatiyawi jamuqlaphi qillqañataki iwxanaka

Yatiyawi jamuqlaphi aruskipt’añatakjama, ullirinakatakjama wakiyt’apxañäni.

Yatiyawi jamuqlaphinxa amuyunaka qhana arunakampi qillqt’axañäni; jani 
ch’axlluntapxañäniti.

Yatiyawinakxa yatiyawi jamuqlaphina sarawiparjama, uñt’asitaparjama 
qillqapxañäni.

Maymaya amuyunaka thakhiparjama mayachthapiñatakixa amuyu jaqthapiri 
arunakampi qillqapxañäni.

Yatiyawi jamuqlaphi qillqawinxa, arukamachinakarjama ch’ulla sutinaka, 
tantachiri sutinaka ukhamaraki qillqachimpu wakisiriparjama qillqapxañäni.

Yatiyawi jamuqlaphi qillqasinxa uñakipapxapuniñäni pantjatanaka 
askichañataki ukhamaraki qhananchañataki.

Qillqañataki amtapxañäni, akïri jiskht’awinakarjama:

¿Kunsa lurapxañäni?

¿Kunataki?

¿Khithinakatakisa?

¿Kawkinsa yatiyapxañäni?

¿Yatiyawi jamuqlaphina kawkïrinisa taypi (jach’a) amuyuxa? Qillatana amtapa 
jani armañäniti.

¿Yatiyawi jamuqlaphina kunjama wakichatakisa yänakaxa? ¿kunsa 
amuyupxañasa ullirinakaru p’arxtañapaki?

Yaqha laphirusa 
qillqarakismawa, 
ukatha sumaraki 

imasxarakita.

Nayraqata yatiyawi jamuqlaphi qillqapxañäniN

Wilamasisaru jani ukaxa yaqha jaqiru nayraqata yatiyawi 
jamuqlaphi qillqatasa uñacht’ayapxañäni, iwxa arunakapa 
katuqañataki luratasa chiqañchañataki (askichañataki). 
Jupanakaru achikt’asipxañäni akïri jiskht'awinakaru 
kutt’ayañapataki ukhamaraki arxatt’añapataki.

Yatiyawi jamuqlaphi uñakipawi Jisa Janiwa

¿Yatiyawi jamuqlaphirjama amuyunakaxa chiqaparu 
mayachthapitati?

¿Amuyunakaxa ukhamaraki yänakaxa suma jaqthapitati?

¿Yatiyawi jamuqlaphina amtaparjama yatiyawixa 
phuqasiti?

¿Ch’ulla sutinaka, tantachiri sutinaka, amuyu 
jaqthapirinaka ukhamaraki jach’a chimpunakaxa 
thakhiparjama qillqatati?

¿Aymara qillqanakaxa kamachirjama qillqatäskiti?

Arsuwinakapa ukhamaraki iwxanakapa akjaru qillqapxañäni.

Iwxanaka apthapisina ukhamaraki jiwasana lup’iwinakasa amtasina, 
yatiyawi jamuqlaphi tukuyañataki mayampi suma askicht'asa 
qillqakipapxañäni, ukhamatha ayllunakasana qamawinakapa, 
phunchawinakapa, pachamamaru yäqawinakapa yaqha jaqinakaru 
uñacht’ayañataki, ukhamatha nayraqataru sartaskakiñataki.

y
q

Lakasampi yatiyapxañäni

Yatiyawi jamuqlaphi qillqata yatiyañatakixa maya wiriyu (video) 
wakichapxañäni jani ukaxa arusa waraqt’asipxañäni ist’ayañataki, 
ukatha, yatichiriru, masinakasaru, wilamasinakasaru, jani ukaxa 
utasa jak’ankirinakaru uñxatt’ayapxañäni, ist’ayapxañäni, yaqha 
jaqinaka uñxatapxañapatakixa llika taypiru warkuntapxañäni taqini 
uñxatt'apxañapataki ukhamaraki ist’apxañapataki.

Wiriyu jani ukaxa arusa waraqt’asiñataki iwxanaka

Amuyunaka phuqatpacha qhana arunakampi arst’apxañäni.

Amuyunaka sarawiparjama jaqthapiri arunakampi mayachthapipxañäni.

Jach’a (taypi) amuyunaka qhananchapxañäni, ukhamaraki kunasa ch’amatchistuxa  
ayllunakasana qamawinakapa, phuñchawinakapa, pachamamaru yäqawinakapa yaqha 
jaqinakaru uñacht’ayañataki, ukhamatha nayraqataru sartaskakiñataki.

Arunaka suma qhanpacha arst’apxañäni; ukhamatha ist’irinakaxa amuyunaka suma 
ist’apxañapataki katuqapxañapataki.

Amparanakasampi, ajanunakasampi yanapt’asipxañäni amuyunaka phuqatpacha 
arst’añataki.

¡Yatiyawi jamuqlaphi 
qillqaña 

tukuyapxtanwa!

Yatiqatanakasatha amuykipapxañäni

1. ¿Kuna lurawinaksa phuqapxthanxa akïri yatiqawina amtapa phuqachañatakixa?

2. ¿Kunsa yatiqawapxtanxa yatiyawi jamuqlaphi qillqasinxa?

3. ¿Kunasa jilpacha ch’amänaxa yatiyawi jamuqlaphi qillqawinxa?, ¿Ukawjanxa 
kunjamsa ch’amt’asiwaytaxa?

4. ¿Kuna lurawinaksa phuqapxañasa suma yatiqasipkakiñasatakixa?

Sawuwinakxata p’itawinakxata maya 
iwxaqillqata taypitha qhananchapxañäni

Lurawi

2ri

Akïri lurawxata lup’ipxañäni:

Maya yatiqaña utana yatiqirinakaxa yatichiripampi “Perú 
suyusana sawuwinakapa p’itawinakapaxa wali wakisiri 
lurawinakawa, ukanakaxa jaqi kankañasa uñt’ayaraki, 
nayra sarnaqawinakasa uñacht’ayaraki ukhamatha jach’a 
suyusaxa kunaymana qamawinjama uñt’atañapataki”, 
sasina aruskipapxaraki. Yatiqirinakatakixa jaqi kankañasaxa 
sañunaka, sawutanaka, p’itatanaka taypitha uñt’ayatarakiwa 
uka yänakanxa jaqthaptatarakiwa nayra jichha qamawinaka. 
Ukhamïphana, jupanakaxa akhama jiskht’asipxi, ¿kunjamathsa 
Perú jach’a suyusana kunaymana qamawinakasxa 
uñt’ayapxsna? sasina.

May
suy
lura
nay
suy
sas
sañ
ukuka
Ukh
Per
uñt

Maya iwxaqillqa pankalla 
markachirinakaru yatiyañataki 

qillqapxañäni, ukana 
kunathsa sawuwinaka 

p’itawinakaxa wakisiri jaqi 
kankañasa uñt’ayañataki 
uka qhananchapxañäni; 

kunaymana yatiyawinaka 
yatxatt’asina.

Maya iwxaqillqa pankalla taypitha 
kunatsa sawuwinaka p’itawinakaxa 

wakisiri jaqi kankañasa uñt’ayañataki 
uka qhanañchapxañäni. Uka pankalla 
qillqasinxa suti mayjachiri arunakxata, 

amuyt’anaka jaqthapiri arunakxata, 
jist’aqa chimpunakxata ukhamaraki 

aymara arutha qillqañataki 
kamachipxata suma amuyapxañäni.

Phuqawi

Akïri qillqata suma Ullapxañäni:

Janïra qillqata ullkasina:

 - Qillqatana p’iqiñchiripa ullapxañäni, kuna tuqitha qillqatasa uka 
yatiñataki.

 - Qillqataxa kunjamasa uka uñxatapxañäni, ¿qillqataxa qhawqha t’aqanisa?

 - Qillqata paya kuti ullakipapxañäni, nayraqata kuna tuqitha qillqatasa uka 
yatiñataki ukhamaraki lup’iwinakasa tupayañata; ukathxa, payïri kutinsti, 
yatiyawinakxata amuyañataki ukatha jiskht’awinakaru kutt’ayañataki.

Perú suyuna munkaña yänakapaxa uraqpachana kunaymana 
lurawinakapjamawa, uñjataxa sapa marawa khaya Europa, Asia, 
Norte América markanakana qhatuchasiwinakaru Perú suyuna 
utjiri jaqinakaxa kunayma sawutanaka p’itatanaka, ñiq’ita luratanaka 
puriyapxaraki. Jaqi kankañanakapa yatiñanakapa, ukhamaraki 
kunaymana munkaña luratanaxa janiwa Perú jach’a suyuna kankañapa 
mayakti uñacht’ayaraki jani ukaxa uka kunaymana lurawinakaxa wali 
wakisiriwa waranqa waranqa wilamasinakana, markanakana suma 
jakasipxañapataki.

Uñjatarakiwa, Puno sullka suyunxa, Uru ukhamaraki Takili ayllunakanxa 
taqininsa muspharkaña kunaymana yänaka p’itapxaraki sawupxaraki. Uka 
luratanakaxa pataka pataka sariri maranakana jakawinakxata yatiñakxata 
uñacht’ayaraki ukakipkaraki yaqha uraqinakatha jutata yatiñaksa 
uñacht’ayarakiwa.

Uka maymaya kankañanaka uñt’ayawixa, inaya Peru suyuna munkaña luratanakapa 
machaqa “chuymata lurata” yänakjama uñacht’ayarakchi, wali munasiñampi wali yatiñampi 
luratätapatha. Perú suyuna munkaña lurata yänanakapanxa uñxapxarakswa, p’itatanakanxa 
kunaymana saltanaka, k’ullunakata khitsutanakanxa jakawinakxata rixsutanaka, ñ’iqitha 
luratanakanxa kunaymana yatiñanaka.

Uka musphkaña saltanaka yatiñanakxa uñjapxarakswa Chipiwu ch’umi jaqinakana 
luratanakapana, Wamanka markarichirnaka qalatha ch’ixsutanakapana, panqara 
jant’akunakana, nina k’ajtirinakana, k’ullutha khithutanakana, quritha qullqitha lurata 
yänakanana ukhamaraki ñiq’itha ñatsuta yänakana. 

Uka luratanakaxa markanakana maya qhawqha uñacht’ayawipakiwa, jupanakaxa munkaña 
lurawinakapa taypitha arst’apxaraki; utjirinakapxata, miräwinakapxata, jutïri jakañanakapxata 
yatiyapxaraki.

Yatiya yaptïri: https://www.go2peru.com/spa/guia_viajes/artesania_peru.htm

Qillqata ullasina, jani uñt’ata arunakampi maya jisk’a aru pirwa wakichapxañäni.

Ullapxañäni

Perú suyuna munkaña luratanakapa

a 
a 
 

Uka 
ata 
ksa 

Ullkasinxa, 

qillqatana 
t’aqanakapa 

jakhthapipxañäni. 
Ukatha, qawayaru 
taypi amuyunaka 
qillqsupxañäni.

Qillqata wasitata ullakipasina, jutïri jiskht’awinakaru chiqapa 
kutt’ayawinakaru sich’intapxañäni ukhamaraki kutt’ayawinaka qillqapxañäni:

1. ¿Qillqatanxa ¿kunathsa kunaymana munkaña luratanakaxa wali 
wakisirixa?

2. ¿Kunasa qillqatana lurawamtapaxa?

a. Jaqi kankaña uñt’ayi ukhamaraki waranqa waranqa wilamasinakaru 
jakayixa.

b. Sapa mara apayañataki, kunaymana lurawinaka jakayaskakiñataki.

c. Wilamasinakana jakawinakaparu janiwa yanapkiti inamayakiwa 
luratanakaxa.

a. Perú suyuna kunaymana lurawinakapa phuqañxata qillqsuñataki.

b. Munkaña luratanakaxa Perú suyuna kankañapa uñt’ayañxata 
qhananchañataki.

c. Markanakana qamawinapxata sarnaqawinakapxata suma 
qhananchataki.

3. Amuyatasarjama, kamsañsa muni “chuymatha lurata” arsutaxa, 
arunakasampi qhananchapxañäni.

4. Qillqatanxa siwa: “munkaña lurawinakapa taypitha arst’apxaraki” 
¿ukaxa askïskiti? ¿Kunatha? Qhananchapxañäni.

Q
k

Achachilanakampi, awichanakampi, awki taykanakasampi markanakasana 
sawuwinakapxata p’itawinakapxata aruskipapxañäni ukhamaraki ukanakaxa 
kunjamsa jaqi kankañasa qamawisa uñt’ayixa uka tuqitha. Jupanakana arunakapa 
qillqaqapxañäni jutiri kajunachataru.

Web sata llika taypiru mantasina ukhamaraki qillqatanaka ullakipasina 
yatiyawinaka phuqachxatapxañäni. Ukatha akïri kajunachataru yatxatata 
yatiyawinakampi phuqachapxañäni.

Yatiyirinakampi yatxatasipkakiñäni

Nayraqata yatiyirinaka

Qhipha yatiyirinaka

Yatiyiri qillqatana 
p’iqiñchiripa

Kawkjansa 
ullakiptanxa (llika 
taypina, qillqata 

pankana)

Yatiyiri qillqatana taypi amuyunakapa

Nayraqata ukhamaraki qipha yatiyirinaka taypitha apthapita 
yatiyawinaka chikachapxañäni. Yatxatasina amuyunakasa 
qillqapxañäni.

Yaqha laphirusa 
qillqapxaraksnawa, ukatha sumaraki 

imxapxañäni.

Kunatsa sawuñanaka p’itañanakaxa wakisiri jaqi kankañasa uñt’ayañataki 
uka qhananchawinakxata amtasa phuqhañatakixa maya pankalla 
qillqapxañäni. Ukathakixa maya ullirina iwxaqillqapa wakiyapxañäni. 
¿Akïri qillqatxa uñt’tati? 

Ullirina iwxaqillqapaxa maya pankallawa, ukanxa ulliri jaqixa 
markachirinakaru yatiyañataki, arxatt’añataki, p’arxtayañataki, 
aski lurawinakaru jallallt’añataki qillqaraki, ukhamaraki, lurawinaka 
uñacht’ayañataki, uka kikiparaki markachirinakana sarnaqawinakapxata 
thaqhawinakapxata qillqaraki.

• Iwxaqillqaxa uñacht’ayañatakixa yatiyaña pankanakanxa maya wakiyata 
t’aqawa utjaraki.

• Iwxaqillqaxa markachirinakataki, marka p’iqt’irinakataki, qillqatanaka 
yatiyïrinakana p’iqt’iripataki qillqatawa.

• Iwxaqillqaxa qhana jasa arunakampi qillqatawa, taqinitakiwa, walja 
jaqinaka ullañapatakiwa.

• Iwxaqillqaxa qhananchawiru uñt’asiriwa, wakichatarakiwa amuyt’anaka 
arst’añataki ukhamaraki markachirinaru yatiyata amuyt’anaka 
chiqanchañataki.

Pacha
P’iqiñchiri: iwxaqillqana qhananchawi arsutanaka juk’a arunakampi 
qillqañawa.

Aruntawi arunaka: markachirinakaru, ullirinakaru arunt’asiña arunakampi 
qillqañawa.

Qhananchawi arunaka: jaqinakana jakawinakapxata jani ukaxa 
taqi jaqinakana qamawinakapxata, qullqichawinakapxata, 
mayachasiwinakapxata qhananchañawa.

Tukuya arunaka: juk’a qhana arunakampi qillqañawa.

Qillqirina sutinakapa: sutipa, jakhu chimpupa, yatiqatapa, yaqhanakampi.

Qillqapxañäni

Ullinirina iwxaqillqapa

Kunjamasa

Kunjamsa pankalla qillqapxañäni

Amtaphuqawi

Ullinirina iwxaqillqapa

Arukamachina 
wakisiripa

Arsuñana 
wakisiripa

Qillqachimpuna 
wakisiripa

 Mayninkayiri mayjachiri: akïri suti mayjachirixa maya sutiruwa 
mayachxataraki; jaqi sutiru, uywa sutiru, jani ukaxa yänakana 
sutiparuxa mayachxatarakiwa luratanakampi, pachampi, 
utjirinakampi, yaqhanakampi. Akïrinakjama: 

 Qillqatama  markajana jakawinakajanxa

Qhananchawi jaqthapiri arunakaxa amuyt’anaka ukhamaraki 
arsutanaka sumpacha qhanst’ayañatakiwa. Uka jaqthapiri 
arunakaxa akïrinakäsphawa: kunatixa, ukhamïpanwa.

Qillqatanxa akïri amuyu uñjapxaraksna:

“Ukathwa, sawutanaka p’itatanakaxa markajana qamawipaxa, 
kunatixa uka yänaka taypitha markanakaxa uñt’ayasipxaraktha”,

20 uru, marat’aqa paxsi, 2021 marana 

Sawutanakasxata p’itatanakasxata yatiyapxañäni 

Tata Pedro Rojas Meléndez

Munata p’iqt’iri tata, “Perú suyuna sawutanakapa p’itatanakapa” qillqatama ullakipasinxa wali 
chuyma ch’allxtayastha. Nayana wilamasinakajaxa sawurinaka p’itirinakäpxapunitaynawa, 
jakawinakajanxa sawuñanakampi (awayunaka, punchunaka, inkuñakana) p’itañanakampipuniwa 
(ch’ullunaka, chumpanaka, phullq’unaka) sarnaqasipxthxa, ukanakaxa markajana lurawikapawa 
ukhamaraki jach’a qamawipawa. Aka lurata yänakaxa markachirinakana jach’a yatiñanakapwa 
uñacht’ayarakixa.

Ukathwa, sawutanaka p’itatanakaxa markajana qamawipaxa, kunatixa uka yänaka taypitha 
markanakaxa uñt’ayasipxaraktha, uka luraña yatiñanakxa awki taykanakaxa wawanakaru 
yatichasipxaraktha; luratanakaja yaqha markanakaru puripanxa chuymacht’asipxarakthwa.

Markanakasana qamawipxa suma uñjapxañasa kunatixa markanakana kankañapa uñt’ayaraki, 
inuqañataki yatiñanakasa uñacht’ayaraki, jakawisata arsuraki, uñjatanakasa qhanstayaraki 
ukhamaraki yaqha markachirikampi jakawisxata yatiyaraki.

Inaya aka jisk’a qillqataru yaqhanakaxa qillqxatt’anipxani sawutanakasa p’itatanakasa jilpacha 
uñt’ayaskakiñataki, kunatixa wali wakisiriwa mayninakaru yatiyañaxa.

Paysuma ist’awimata, yaqha urunaka. 

Qillqiri; Juliku Warawara Qhisphi   Jakhu chimpu: 10507089

Jist’aqa chimpunakaxa qillqañana chimpunakapawa, ukaxa 
qhanañcha amuyt’anakaru ukhamaraki k’ichxata amuyunakaru 
jist’antañatakiwa. Akïri uñacht’ayawinjama:

“Jakawinakajanxa sawuñanakampi (awayunaka, punchunaka, 
inkuñakana) p’itañanakampipuniwa (ch’ullunaka, chumpanaka, 
p’ullq’unaka) sarnaqasipxthxa”.

Qhananchawi 

jaqthapirinaka

Jist’aqa 

chimpunaka

Uñacha:

Suti 

mayjachiri

Maya ullirina iwxaqillqa pankalla qillqapxañäni 
amtasa phuqañataki. Amtapxapuniñäni qillqatasaxa 
wilamasisatakïniwa ukhamaraki ayllusana 
utjirinakatakïniwa, jupanakaru qhana arunakampiwa 
arxt’ayapxañasa.

Akïri iwxt’awinakarjama ullirina iwxaqillqa pankalla qillqapxañäni:

Pankalla qillqañataki iwxanaka

Ullirina iwxaqillqa pankalla aruskipt’añatakjama, amtatarjama, 
ullirinakatakjama kawiyt’apxañäni.

Ullirina iwxaqillqa pankalla qhana arunakampi qillqt’axañäni, jani arunaka 
ch’axlluntapxañäniti.

Maymaya amuyunaka thakhiparjama mayachthapiñatakixa amuyu jaqthapiri 
arunakampi qillqapxañäni.

Ullirina iwxaqillqa pankalla qillqawinxa, arukamachi, suti mayninkayirinaka 
ukhamaraki Jist’aqa chimpunakana wakisiriparjama qillqapxañäni.

Ullirina iwxaqillqa pankalla qillqasinxa uñakipapxapuniñäni pantjatanaka 
ukatha askichañataki ukhamaraki qhananchañataki.

Qillqañataki amtapxañäni, akïri jiskht’awinakarjama:

Nayraqata iwxaqillqa pankallasa qillqapxañäni:

Yaqha laphirusa 
qillqapxaraksnawa, 
ukatha sumaraki 
imxapxañäni.

¿Kunsa 
qillqapxañäni?

¿Iwxaqillqa pankallanxa 
kawkïrinixa taypi 

amuyt’axa? 

¿Khithinaka-
takïnisa?

¿Pankallana 
kunasa 

amtaphuqa-
wipaxa?

¿Iwxaqillqa pankallanxa 
kuna amuyt’anakampisa 

qhananchapxañäni?

¿Kawkinsa 
yatiyapxañäni?

P’iqiñchiri:

Aruntawi arunaka:

Qhananchawi arunaka:

Pacha:

Tukuya arunaka:

Qillqirina sutinakapa:

Wilamasisaru jani ukaxa yaqha jaqiru nayraqata qillqatasa 
uñacht’ayapxañäni, iwxa arunakapa katuqañataki ixwaqillqata 
pankalla suma askicht’añataki. Jupanakaru achikt’asipxañäni akïri 
jiskht’awinaru kutt’ayañapataki, ukhamaraki arxatt’añapataki.

Iwxaqillqata pankalla uñakipawi Jisa Janiwa

¿Iwxaqillqa pankallatakjama amuyt’awinakaxa 

chiqaparu mayachthapitati?

¿Iwxaqillqa pankallana t’aqanakaparjama 

amuyt’awinakaxa suma jaqthapitäskiti?

¿Iwxaqillqa pankallana amtaparjama phuqhasiskiti?

¿Suti mayninkayirinaka, amuyt’a jaqthapirinaka 

ukhamaraki Jist’aqa chimpunakaxa thakhiparjama 

qillqatäskiti?

¿Aymara qillqanakaxa kamachirjama qillqatäskiti?

Arsuwinakapa ukhamaraki iwxanakapa akjaru qillqapxañäni.

Iwxanaka apthapisina ukhamaraki jiwasana lup’iwinakasa amtasina, 
tukuyañataki iwxaqillqa pankallasa mayampi qillqakipapxañäni.

Qillqaña tukuyasinxa, markachirinakaru, ayllunkirinakaru yatiyapxapuniñäni. 
Illapani yatiyawi (kuriyu ilikturniku) taypithsa yatiyapxaraksnawa.

Amtatasa phuqhapxtanwa, jichhaxa qillqatasa taqi jaqinakaru 
yatiyapxañäni.

Maya wiriyu (video) wakichapxañäni jani ukaxa arusa 
waraqt’asipxañäni ist’ayañataki, ukatha, yatichiriru, 
masinakasaru, wilamasinakasaru, jani ukaxa utasa 
jak’ankirinakaru uñxatt’ayapxañäni, ist’ayapxañäni; yaqha 
jaqinakatakixa llika taypiru warkuntapxañäni taqini 
uñxatt’apxañapataki ukhamaraki ist’apxañapataki.

Wiriyu jani ukaxa arusa waraqt’asiñataki iwxanaka

Amuyt’anaka sarawiparjama ukhamaraki qhana arunakampi  amtaphuqawirjama 
arst’apxañäni.

Amuyt’anaka sarawiparjama jaqthapiri arunakampi mayachthapipxañäni.

Sawutanakana p’itatanakana jaqi kankañasa uñt’ayawinakapxata qhana arunakampi 
qhanancht’apxañäni.

Arunaka suma qhanpacha arst’apxañäni; ukhamatha ist’irinakaxa amuyunaka suma 
ist’apxañapataki katuqapxañapataki.

Amparanakasampi, ajanunakasampi yanapt’asipxañäni amuyunaka phuqatpacha 
arst’añataki.

¡Iwxaqillqa 

pankalla qillqaña 

tukuyapxtanwa!

Lakasampi yatiyapxañäni

Yatiqatanakasata amuykipapxañäni

1. ¿Kuna lurawinaksa phuqapxtanxa akïri yatiqawina amtapa 
phuqachañatakixa?

4. ¿Kuna lurawinaksa phuqapxañasa suma yatiqasipkakiñasatakixa?

2. ¿Kunsa yatiqawapxtanxa ixwaqillqa pankalla qillqasinxa?

3. ¿Kunanakasa ch’amänaxa ixwaqillqa pankalla qillqawinxa? ¿Ukawjanxa 
kunjamsa ch’amt’asiwayapxtanxa?

Ayllusana kunjamasa uta utachasipxtana ukxata 
maya arxayaña qillqata taypitha arxayapxañäni

Lurawi

3ri

Akïri lurawxata lup’ipxañäni:

Perú jach’a suyunxa kunaymana qamawinïpxtanwa, ukanakaxa 
jaqinakana jakawinakapa uñstayaraki. Uka jakawinakanxa 
uñjatarakiwa maya wali yäqata lurawi ukaxa utanaka 
utachañawa. Aka lurawinakanxa sapa aylluna sapa markana 
kunaymana lurawinaka phuqhapxaraki utjawiparjama: pachapa, 
uraqinakapa, utjri yänakapa, yatiñanakapa, yaqhanakampi. 
Ukhama uñjasaxa jiskht’asipxañäni, ¿Ayllunakasana, 
markanakasana kunjamsa utanaka utachasipxtanxa? ¿Uka 
lurawinakxa kunjamsa yatiyapxsna?

Per
jaq
uñj
uta
kun
ura
Uk
mama
lura

Maya arxayaña qillqata 
pankalla qillqapxañäni, 
ayllusana kunjamasa 

ukhamaraki kuna 
yänakampisa uta 

utachasipxtana ukxata 
wilamasinakasaru 
markachirinakaru 

arxayapxañäni; kunaymana 
yatiyawinaka yatxatt’asina.

Maya arxayaña qillqata pankalla 
taypitha kunjamasa ukhamaraki 

kuna yänakampisa uta utachañaxa 
ukxata arxayapxañäni. Arxayaña 

qillqata pankalla qillqkasinxa 
aruchirinakxata, amuyt’anaka 

jaqthapiri arunakxata ukhamaraki 
aymara arutha qillqañataki 

kamachipxata suma amuyapxañäni.

Phuqawi

Akïri qillqata suma Ullapxañäni:

Janïra qillqata ullkasina:

 - Qillqatana p’iqiñchiripa Ullapxañäni, kuna tuqitha qillqatasa uka yatiñataki.

 - Qillqataxa kunjamasa uka uñxatapxañäni, ¿qillqataxa qhawqha t’aqanisa?

 - Qillqata paya kuti ullakipapxañäni, nayraqata kuna tuqitha qillqatasa uka 
yatiñataki ukhamaraki lup’iwinakasa tupayañata; ukatxa, payïri kutinsti, 
yatiyawinakxata amuyañataki ukatha jiskht’awinakaru kutt’ayañataki.

Maya wilamasitakixa utanakapa utachasiñaxa 
wali wakisiri lurawinakawa. Ukathwa taqinitaki 
uta utachawixa wali yäqata lurawixa. Aka nayra 
achachila awichanakana lurawipaxa ayllunakasana 
jichha urunakkama jakayatäskarakiwa.

Uta utachawixa maya uta sayt’ayañarakiwa. 
Ukathakixa kunaymana lurawinaka wakiyañarakiwa. 
Nayra pachaxa ayllunakasanxa utaruxa 
sutiyapxarakiritaynawa “quri tapa” “qullqi tapa” 
sasa.

Uta utachawixa, ayllunakana markanakana lurawinakapawa, jaqinakana jakañapataki 
wali wakisiripuniwa. Nayrathpacha uta utachawinxa uywirinakaru luqtapxiritayna, 
kusist’apxiritayna, manq’anaka manq’apxirïtayna.

Ukhamaraki, uta utachawinxa walja lurawinaka phuqhapxaraki; nayraqata  utachaña 
uraqiwjaru qalanaka itunuqapxi; ukathxa pirqa sayt’ayapxi, ukaru utachxatapxaraki, 
qhiparuxa uta isthapiyapxaraki. Uka lurañanakatakixa, utachayiri jaqixa 
wilamasinakaparu, utapa jak’ankirinakaru jawsthapipxaraki, aytt’asipxaraki, ukhamatha 
maynitha maynikama yanapt’asiñataki.

Aynixa achachila awichanakasana pachapathpacha sarayatarakïtaynawa. Nayra 
qamawisawa. Aynt’asiñanxa maya “irnaqawixa irnaqawimpi kutiyatakixarakiwa” yaqha 
arumpi saraksmawa “jichha uruxa jumatakïphana qharüruxa nayatakirakphana,sasa. 
Aka lurawinakanxa janiwa qullqimpi chaninchasipktanti, jani ukaxa taqiniwa 
yanapt’asipxtana.

Pirqa sayt’ataruxa utachxatañarakiwa lawanakampi, jichhumpi, ukanakaxa qarwa 
kunkatha lurata lasumpi, ch’illiwatha k’ansuta phalanakampi ch’uqantañatakiwa. 
Ukanakxa chachäkirinakawa lurapxaraki, warminakaxa ch’ama churiri manq’anaka 
phayapxaraki, jiwra (jupha) k’usa siwara k’usa wakichapxaraki, wawäkirinakaxa 
umanaka waytanipxaraki, jichhunaka phalanaka jaqkataña yanapipxaraki. 

Utachaña tukuyuyasinxa, taqiniwa manq’a phayatanaka manq’t’asipxaraki ch’ama 
katxart’añataki. Manq’aña tukuyasinxa phusanaka phust’apxaraki, charankunaka 
jurqint’apxaraki, “achuqallusa tiwitiwi sarakiwaya…” sasina jayllt’apxaraki, thuqt’apxaraki.

Yatiya yaptïri: http://cuzcoeats.com/es/el-wasichacuy-una-tradicion-ancestral-en-el-mundo-andino/

Ullkasinxa, 
qillqatana 

t’aqanakapa 
jakhthapipxañäni. 
Ukatha, qawayaru 
taypi amuyunaka 
qillqsupxañäni.

Ullapxañäni

Uta utachawi: achachila awichanakasana lurawipa

Qillqata pankalla ullawsina, taypi amuyunaka chimpsusina, yatiyawinaka akïri kajuna-
chataru qillqapxañäni:

Jichhaxa, jutiri jiskht’awinakaru chiqapa kutt’ayawinakaru sich'intapxañäni 
ukhamaraki kutt’ayawinaka qillqapxañäni:

1. Qillqatanxa ¿kunarusa utachxatañaxa?:

• Qala itunuqataru.
• P’irqa sayt’ayataru.
• Uta isthapiyataru.

• Achachila awichanakapa lurawipa yatiyaña.
• Yanapt’asiwitha arxataña.
• Aylluna lurawipxata qillqaña.

2. ¿Kunasa qillqatana lurawi amtapaxa (lurawamtapaxa)?

3. ¿Uta utachasiwina, kunjamasa aynt’asiñaxa? Qananchapxañäni.

4. ¿Kunathsa uta utachasiwina lurawinakapaxa 
wakisiri jakayañaxa?

Yatiwakichäwi: 

Taypi amuyt’a: 

Saraparu lurawinaka:

Apnaqata yänaka:

Jaqinakana lurawinakapa: 

Yaqha laphirusa qillqapxaraksnawa, ukatha sumaraki 
imxapxañäni.

Yatiyirinakampi yatxatasipkakiñäni
Nayraqata yatiyirinaka

Maya aruskipawixa paya jani ukaxa 
walja jaqinakana yatiykipt’asiwipawa. 
Ukanxa, sapa mayniwa arupampi 

taqinitaki wakisiri yatiwakichäwxata amuyt’apa, 
sawsiwapa, chuyma ch’allxtayasiwipa arst’araki, 
ukhamatha arsurinakaxa yatiyanaka qhanañchapxaraki. 
¿Kunjamasa wakichañaxa? Utjarakiwa aruntawi 
arunaka, ukathxa qalltarakiwa yatiwakichäwimpi, 
ukxaruxa sapa mayniwa arst’araki, qhipharuxa tukuya 
arunaka arst’apxaraki.

Ayllusana uta utachawinakapxata wilamasinakasampi, jilïrinakasampi, yatirinakampi aruskipt’apxañäni.

Aruskipawina yatiyawi arst’atanaka qillqaqapxañäni.

Arsukipawi wakiyañataki iwxanaka

Aruskipawi arst’añatakjama, amtaphuqawirjama ukhamaraki yatiwakichäwirjama 
wakiyapxañäni. 

Yatiyawi arst’atatanaka apthapipxañäni ukhamaraki qhananchawinaka suma 
qillqsupxañäni.

Arsutanaka arsuri jaqinakarjama qamawinakaparjama chhijllsupxañäni.

Qhipha yatiyirinaka

Yatiyiri 
qillqatana 

p’iqiñchiripa

Kawkjansa 
ullakiptanxa (llika 
taypina, qillqata 

pankana)

Yatiyiri qillqatana taypi amuyunakapa

Nayraqata ukhamaraki qipha yatiyïrinaka taypitha apthapita 
yatiyawinaka chikachapxañäni. Yatxatasina amuyunakasa 
qillqapxañäni. ¡Ukaxa wakisirïniwa amtasa phuqañataki!

Web sata llika taypiru mantasina ukhamaraki qillqatanaka ullakipasina yatiyawinaka 
phuqachxatapxañäni. Ukatha akïri kajunachataru yatxatata yatiyawinakampi 
phuqachapxañäni

Aruskipawi

Ayllusana uta utachawinakxata amtatasa phuqañatakixa maya arxayaña qillqata 
pankalla qillqapxañäni. Ukathakixa, akïri uñachayawi qillqata suma Ullapxañäni:

Nayataki putukunakaxa jiwakpunwa uñanaqt’asi. Jayata uñt’ataxa jisk’a 
jaqinakasa qunt’ata samaraskaspha ukhamawa uñasixa, inaya mujinaru 
tukuyatatha ukhamächi. Amuyutajathxa uka putukunakaxa jaqi kankañasa 
uñt’ayaraki, ukhamaraki patapampa uraqina chimpupjamarakiwa.

Uka nayara utachata utanakaxa suma junt’urakiwa, thayathsa jark’aqarakiwa. 
Uka uta manqhanxa manq’añanakasa suma imatarakiwa, iwisanaka 
ukhamaraki wakaqallunakasa jist’antarakïsphawa. Patapampa uraqixa ancha 
thayapuniwa. Juk’akirakwa quqanakasa aliraki, qalanakasa yaqhipawjanxa 
janiwa utjkarakiti. Ukhamïphanwa p’iqt’irinaru putukunakaxa p’arxtaypachäna 
ukatha jach’a suyusana nayra lurawipjama chimpsupxpachäna.

Waña pachana, patapampa uraqinxa, Titiqaqa quta jak’anakana utjiri 
jaqinakaxa putukunaka utachapxaraki. Uka utanakxa ch’amphampiwa 
pirqsupxaraki, uka ch’amphanakxa ch’ijiniwja ukhamaraki juqhuwja 
uraqinakatha q’allsupxaraki.

Maya putukxa paya jani ukaxa pusi uruna utachsupxaraki. Maya uruxa, 
awkijaru jilïrijaruwa jamäsata arkayätha putuku utachäwiru. Amuyatajathxa 
janiwa amuyapkitaniti sakiyathwa. Ukatha niya maya urt’a kayutha 
sarkasinxa, jilajaxa sutijatha art’aniwxitäna. Ukatha maya k’atatha, munasa 
jani munasawa imantasitajatha misthxayätha.

-Nayaxa utachawiru saraña munarakthwa. -sasina sarakiyätha.

-Janiwa sarkasmati, utaru kutt’awayxakma. -sasa awkijaxa sarakiritu.

Uka qhipata, chuyma ust’ayasisina niya jachajacha utaru kayutha 
kutt’xakirïthwa. Sarkasaxa, yaqha uruxa sarapunijawa putuku utachawiru 
yanapirixa, sasina amuyirïtha.

Taqi kunatha sipansa, putuku utachawixa walpuni nayaru p’arxtayarakitu, 
kunathtixa lurawinakasa yatiñanakasa uñacht’ayarakixa. Uka lurawinakaxa 
jakayatäskiwa jiwasa jaqi kankañasana uñacht’ayawipjama.

Qillqapxañäni

Putuku utachawi

Qalltawi 
arunaka

Qhananchawi 
arunaka

Tukuya 
arunaka

Arxayañaxa qillqatäsphawa jani ukaxa arsutakirakïsphawa, ukhamïpansa 
amtaphuqawipaxa jaqinakana pachana jakawipana lurawinakapxata 
arxayañawa. Arxayaña qillqatanakaxa jawarinakäsphawa, apu 
sarnaqawinakäsphawa ukhamaraki waraku sarnaqawinakäsphawa.

Arxayaña qillqataxa maya yatiwachawxata (lurawinakxata) arucht’añawa ukhamaraki 
maya pachana jaqinakana jakawipa qhanstayañawa sarnaqawinaka sarayaskakiñataki. 
Arxayaña qillqataxa ullirinakaru qallta arunakatpacha jawskatasirakixa.

Arukamachina 
wakisiripa

Arsuñana 
wakisiripa

Aruchiri aruxa kunaymana amuyawinirakiwa, 
jichhaxa sapäkiri nayraqata jaqi aruchirxata 
yatxatapxañäni.

Qillqatanxa walja aruchirina amuyuwipa 
uñachawinaka utjaraki; akïrinakjama: 

Nayaxa utachawiru saraña munarakthwa 

Jachajacha utaru kayuta kutt’xakirïthwa, 

Uka uñachanakanxa, arunakaxa jichha pacha 
arsuwinakawa.

Siqichaña jaqthapirinakaxa, maya qillqatana nayrankiri 
ukatha qhiphankiri amuyt’anaka, saraparjama 
jaqthapiraki. Wakisiriwa qillqatana amuyt’anaka, 
arunaka, akïri arunakampi jaqthapiñataki: nayraqata, 
uka qhipatha, ukatha, tukuyañataki, taqi kunatha 
sipana, qalltañataki, ukxaruxa, yaqhanakampi.

Uñxaptaxañäni akïri qillqata:

Uka qhipata, chuyma ust’ayasisina niya jachajacha 
utaru kayutha kutt’xakirithwa,

Aruchiri 

muyuwi: sapäkiri 

nayraqata jaqi

Siqichañataki 

jaqthapirinaka

Akïri wakisiri yänaka apnaqañxata lup’ipxañäni…

Maya arxayana qillqata pankalla qillqapxañäni 
amtasa phuqañataki. Amtapxapuniñäni qillqatasaxa 
wilamasisatakïniwa ukhamaraki ayllusana 
utjirinakatakïniwa, jupanakaru qhana  arunakampiwa 
arxt’ayapxañasa.

Pankalla qillqañataki iwxanaka

Arxayana qillqata pankalla aruskipt’añatakjama, amtatarjama, 
ullirinakatakjama wakiyt’apxañäni.

Arxayana qillqata pankalla qhana arunakampi qillqt’apxañäni, jani arunaka 
ch’axlluntapxañäniti.

Arxayaña qillqata pankalla uñt’asiwiparjama, t’aqanakaparjama, 
yatiyanakaparjama wakichapxañäni.

Maymaya amuyunaka thakhiparjama mayachthapiñatakixa amuyu jaqthapiri 
arunakampi qillqapxañäni.

Arxayana qillqata pankalla qillqawinxa, arukamachi, suti mayninkayirinaka 
ukhamaraki jist’aqa chimpunakana wakisiriparjama qillqapxañäni.

Arxayana qillqata pankalla qillqasinxa uñakipapxapuniñäni pantjatanaka 
ukatha askichañataki ukhamaraki qhananchañataki.

Arxayaña qillqañataki wakichapxañäni:

• ¿Utachañataki kuna 
saraparlurawsa 
(saraparu lurawi) 
ajllsupxtanxa?

• ¿Arxayaña qillqata 
pankallasa kawkirusa 
lip’katayapxañäni?

• ¿Kunsa arxayanta 
(arxayäta)?

• ¿Khithi jaqinakxatasa 
qillqapxañäni?

Nayraqata arxayaña qillqata pankallasa qillqapxañäni:

P’iqiñchiri:

Qalltawi arunaka:

Qananchawi arunaka

Tukuya arunaka                                                          

Amtaphuqawi

Ullirinaka

Arsuta

Apnaqata 
yänaka

Arxayiri

Yaqha laphirusa qillqapxaraksnawa, ukatha sumaraki imxapxañäni.

Yaqha laphirusa qillqapxaraksnawa, ukatha sumaraki imxapxañäni.

Arxayaña qillqata pankalla uñakipawi Jisa Janiwa

¿Arxayaña qillqata pankallatakjama 
amuyt’awinakaxa chiqaparu mayachthapitati?

¿Arxayaña qillqata pankallana t’aqanakaparjama 
amuyt’awinakaxa suma jaqthapitäskiti?

¿Arxayaña qillqata pankallana amtaparjama 
phuqasiskiti?

¿Arukamachinaka ukhamaraki arsuñanakaxa 
thakhiparjama qillqatäskiti?

¿Aymara qillqanakaxa kamachirjama qillqatäskiti?

Arsuwinakapa ukhamaraki ixwanakapa akjaru qillqapxañäni.

Wilamasisaru jani ukaxa yaqha jaqiru nayraqata qillqatasa 
uñacht’ayapxañäni, iwxa arunakapa katuqañataki arxayaña qillqata 
pankalla suma askicht’añataki. jupanakaru achikt’asipxañäni akïri 
jiskht’awinaru kutt’ayañapataki, ukhamaraki arxatt’añapataki.

Iwxa katuqasina, tukuyañataki arxaya qillqata pankallasa mayampi 
qillqakipapxañäni.

Yaqha laphirusa 
qillqapxaraksnawa, 
ukatha sumaraki 

imxapxañäni.

Lakasampi yatiyapxañäni

¡Arxayaña qillqata pankalla 

qillqaña tukuyapxtanwa!

Amtatasa phuqapxtanwa, jichhaxa qillqatasa taqi jaqinakaru 
yatiyapxañäni.

Maya wiriyu (video) wakichapxañäni jani ukaxa arusa waraqt’asipxañäni 
ist’ayañataki, ukatha, yatichiriru, masinakasaru, wilamasinakasaru, 
jani ukaxa utasa jak’ankirinakaru uñxatt’ayapxañäni, ist’ayapxañäni; 
yaqha jaqinakatakixa llika taypiru warkuntapxañäni taqini 
uñxatt’apxañapataki ukhamaraki ist’apxañapataki.

Wiriyu jani ukaxa arusa waraqt’asiñataki iwxanaka

Amuyt’anaka sarawiparjama ukhamaraki qhana arunakampi  amtaphuqawirjama 
arst’apxañäni.

Amuyt’anaka sarawiparjama jaqthapiri arunakampi mayachthapipxañäni.

Uta utachañxata qhana arunakampi qhanancht’apxañäni.

Arunaka suma qhanpacha arst’apxañäni; ukhamatha ist’irinakaxa amuyunaka suma 
ist’apxañapataki katuqapxañapataki.

Amparanakasampi, ajanunakasampi yanapt’asipxañäni amuyunaka phuqatpacha 
arst’añataki.

Arxayañataki

- Amparasa luqanuqatanakaxa arsutanakasaru phuqachxataraki ukhamaraki 
ist’irinakaru yatiyawika suma phuqhatpacha yatt’ayaraki suma amuyt’añapataki.

- Sallawinakarjama arsutanakarjama arkayapxañäni. Jasa, jakkiri, unxtayiri arunaka 
arst’apxañäni.

Yatiqatanakasata amuykipapxañäni

1. ¿Kuna lurawinaksa phuqapxtanxa akïri yatiqawina amtapa 
phuqachañatakixa?

4.¿Kuna lurawinaksa phuqapxañasa suma yatiqasipkakiñasatakixa?

2. ¿Kunsa yatiqawapxtanxa arxayaña qillqata pankalla qillqasinxa?

3. ¿Kunanakasa ch'amänaxa arxayaña qillqata pankalla qillqawinxa? 
¿Ukawjanxa kunjamsa ch’amt’asiwaytaxa?

Ayllusana yapu yapuchañataki lumasanakxata 
luqtanakxata maya lurawxata qillqata taypitha 

yatiyapxañäni

Lurawi

4ri

Akïri lurawxata lup’ipxañäni:

Ayllunakasanxa achachila awichinakasana yatiñanakapaxa 
jichha urunakana jakaskarakiwa. Yapu yapuchañatakixa, 
yaqhipa awki taykanakaxa wawanakaparu lumasanaka 
uñch’ukiña ukhamaraki luqtanaka wakiyaña 
yatichasipkarakiwa. Ukhama uñjasina jiskht’asipxaraksnawa, 
¿ayllusana kuna lumasanaksa uñch’ukipxtana yapunaka 
pachaparu yapuchañatakixa? ¿Kuna luqtanaksa wakiyapxtana 
yapunaka suma achuqañapatakixa?

Ay
jic
ya
uñ
ya
¿a
pap
ya

Maya lurawxata yatiyawi 
qillqapxañäni, ayllusana 

yapu yapuchañataki kuna 
lumasanaksa uñch’ukipxtana 

kuna luqtanaksa 
wakiyapxatana ukxata taqi 
jaqinakaru yatiyapxañäni.

Ayllusana yapu yapuchañataki 
kuna lumasanaksa uñch’ukipxtana 
kuna luqtanaksa wakiyapxatana 
ukxata maya lurawxata qillqata 

pankalla taypitha yatiyapxañäni. Uka 
qillqasinxa amuyunaka thakhiparjama 

mayachthapiñatakixa jaqilanti 
aruchirinakxata, amuyt’anaka 

jaqthapiri arunakxata ukhamaraki 
aymara arutha qillqañataki 

kamachipxata suma amuyapxañäni.

Phuqawi

Akïri qillqata suma Ullapxañäni:

Janïra qillqata ullkasina:
 - Qillqatana p’iqiñchiripa Ullapxañäni, kuna tuqita qillqatasa uka yatiñataki.
 - Qillqataxa kunjamasa uka uñxatapxañäni, ¿qillqataxa qhawqha t’aqanisa?
 - Qillqata paya kuti ullakipapxañäni akhamanakataki: nayraqata kuna 

tuqitha qillqatasa, kunataki qillqatasa uka yatxatapxañäni; ukatxa, payïri 
kutinsti, kunjamsa qillqapxsnaxa ukxata amuyapxañäni.

Uraqpachana kunaymana yapunaka yapuchapxaraki. Ukaxa 
jaqinakana maya jach’a lurawipawa. Patapampa uraqinxa walja 
yapunaka yapuchapxaraki: ch’uqi, apilla, isañu, ulluku, jiwra 
(jupha), qañiwa, tarwi, siwara, jawasa, yaqhanakampi. Uka 
yapunakana achunakapa manq’asawa ayllunakana jakasipxaraki.

Ukathwa, yapu lurawxata yatiyawi qillqataraki taqiniru 
yatiyañataki. Yapu yapuchirixa suma achuyañatakixa yapu 
uraqinaka askipuni uñt’araki, uma irpanakxa sarawiparjama 
wakicharaki ukhamaraki pachana sarawipsa suma uñt’araki. Ukathwa “suma yapuchiri 
jaqiwa” sasa uñt’atarakixa. Uka yatiñanakaxa khaya laq’a achachila awichanakana 
qamawipathpacha yatxatatanakawa, ukatha jichhakama jakayasipkaraki. 

Yapuxa yapuchiri jaqinakana jakawipawa. Chachasa warmisa yapumpipuniwa jakapxtana, 
yapumpipuniwa taqinisa manq’atapxaraktana. Jani yapu yapuchapksnaxa janiwa kuna 
manq’añasa utjkasphati. Ukathwa, yapu lurawiruxa taqini sarapxaraki, taqi chuyma 
yanapt’asiñataki; Pachamamarusa, ispallanakarusa inala mama ayt’asipxaraki yapu suma 
achuqañapataki.

Sapa yapuxa uraqini uraqiniwa. Nayra pachathpacha yaqhipa ayllunakana aynuqanaka 
utt’ayasipxirïtayna: ch’uqi aynuqa, jiwra (jupha) aynuqa, apilla aynuqa, siwara aynuqa. Uka 
aynuqanakaxa jichhakama yaqhipawjanakana jakayatäskarakiwa. Ukhamaraki, ch’uqixa 
yapuchatarakiwa puruma uraqiru, ch’uqi qallpa uraqiruxa jiwrawa phawataraki, jiwra qallpa 
uraqiruxa siwarawa phawataraki jani ukaxa jawasa. Uka lurawinaka, uka yatiñanakaxa 
janiwa qillqatäkiti jani ukaxa yapuchiri jaqinakana p’iqipana chuymapana imatarakiwa.

Sapa yapuxa lumasani lumasaniwa. Lumasanakaxa yatiyarakiwa yapuchirinakaru 
pachaparu lurawinaka wakichaña: kuna pacha ch’uqi satasa wakt’ani, kuna pacha jiwara 
siwara phawasa wakt’ani, nayra satäniti, taypi satäniti jani ukaxa qhipha satänicha, 
ukanaka yatiyaraki. Ukhamaraki sapa yapuchiri jaqiwa lumasanaka uñaña arkaña yatiraki. 
Utjarakiwa qura ali lumasanaka, uywa lumasanaka, ukakikiparaki samkanaka, warawaranaka 
uñch’ukipxarakiwa, arkapxarakiwa.

Yapuchurinakaxa lumasanakaru wali yäqapxaraki, jaqïkasphasa ukhama jupanakampi 
aruskipapxaraki. Lumasanakana yatiyawinakaparjamawa yapu lurawinaka phuqapxaraki 
ukhamatha suma achuqañapataki, jani mach'a utjañapataki.

Patapampa uraqinakana ukhamawa yapuchirinakana jakawipaxa. Jupanakaxa sapa 
uruwa yapunaka awatipxaraki. Ukanxa uywirinakampi, ispallanakampi, sallqanakampi, 
wak’anakampi, quranakampi, quqanakampi, yaqha jakirinakampi aruskipasawa 
qamasipxaraki.

Yatiya yanapt’iri:  https://www.redalyc.org/pdf/708/70801710.pdf

Yapu yapuchirinaka

Ullapxañäni

Ullkasinxa, 

qillqatana 
t’aqanakapa 

jakhthapipxañäni. 
Ukatha, qawayaru 
taypi amuyunaka 
qillqsupxañäni.

Qillqata ullaña tukuyasina, sapa t’aqana taypi amuyt’apa katjapxañäni, 
ukaxa yatiyawi qhananchana yanapt’chitani.

2. ¿Kunasa qillqatana lurawi amtapaxa (lurawamtapaxa)?

3. ¿Qillqatanxa, kamsañsa muni akïri amuyt’axa: “yapüpinwa taqinisa 
manq’ataraktana”? Qhananchapxañäni.

1. ¿Patapampa uraqinxa kuna yapunaksa yapuchapxixa?

a. Ch’uqi satawxata yatiyaña.
b. Yapunakana lurawipxata yatiyaña.
c. Jiwrana lumasanakapxata qillqaña

a. Kamuti, yuka, tumati, laranja, papaya.
b. Ch’uqi, apilla, jiwara, qañiwa, ulluku. 
c. Chirimuya, qañiwa, tumati, palatunasa.

4. ¿Kunatsa yapu yapuchañataki wakisiri lumasanaka uñaña 
ukhamaraki aytuna wakiyañaxa? Qhananchapxañäni.

Yaqha laphirusa qillqapxaraksnawa, ukatha sumaraki 
imxapxañäni.

Qillqata wasitatha ullakipasina, jutïri jiskht’awinakana chiqapa kutt’ayawinakaparu 
sich’intapxañäni ukhamaraki kutt’ayawinaka qillqapxañäni:

Mayïri t’aqa

Payïri t’aqa

Kimsïri t’aqa

Pusïri t’aqa

Phisqhïri t’aqa

Suxtïri t’aqa 

Paqallqïri t’aqa 

Q
u

Web sata llika taypiru mantasina ukhamaraki qillqatanaka ullakipasina jiskht’awina 
katuqata yatiyawinakaru phuqachxatapxañäni. Ukatha akïri kajunachataru yatxatata 
yatiyawinakampi phuqachapxañäni.

Yatiyirinakampi yatxatasipkakiñäni

Nayraqata yatiyirinaka

Qhipha yatiyirinaka

Yatiyiri 
qillqatana 

p’iqiñchiripa

Kawkjansa 
ullakiptanxa 

(llika taypina, 
qillqata 

pankana)

Yatiyiri qillqatana taypi amuyunakapa

Nayraqata yatiyïrinakampi qhipha yatiyïrikampi apthapita 
yatiyawinakaru phuqachxatapxañäni ukhamaraki amuyunakasa 
qillqapxañäni. ¡Ukanakaxa amtasa phuqañataki yanapchitani!

• Jaqi masisampi aruskipawinxa purapata yäqasipxañasa, 
llamp’u chuymampiwa aruskipt’apxañasa.

• Arunt’asipxañasapuniwa sullkirita jilïrjama, jilïrita 
sullkarjama: acahachila, awicha, tata (awki), mama 
(tayka), wayna, tawaqu, q’axu wayna, q’axu tawaku, 
imilla wawa, yuqalla wawa.

• Arsutanaka suma ist’apxañasa, janiwa arsuri jaqiruxa 
ch’ujtayapxañasati.

Ayllusana utjiri 

yatirinakampi, 

awkisampi, taykasampi, 

jilïrinakasampi ayllusana 

yapu yapuchañataki 

aytunakxata ukhamaraki 

lumasanakxata 

aruskipapxañäni.

Iwxanaka amtapxapuniñäni…

Amtaphuqawirjama, jiskht’ayasiri jaqitakjama jiskht’anaka wakichapxañäni.

Yatiyawinaka suma qillqaqapxañäni ukatha sarawiparjama palljt’apxañäni.

Arst’iri jaqiruxa qhana arunakampi arxt’ayapxañäni, arunakapa suma ist’apxañäni, 
yäqapxapuniñäni.

Aruskipt’awinakasa

Ayllusana yapu yapuchañataki lumasanaka uñch’ukiñxata amtatasa 
phuqañatakixa maya lurawxata yatiyawi pankalla qillqapxañäni. Ukathakixa, 
akïri uñachayawi qillqata suma Ullapxañäni:

Patapampa uraqinakanxa yapu yapuchañatakixa kunaymana 
lumasanaka uñch’ukipxaraki ukhamatha pisinkaña jani utjañapataki. Uka 
tuqithwa akïri lurawxata yatiyawi qillqatana qillqataraki. Amuyt’anakaxa 
uñjatanakarjama, ist’atanakarjama, ullatanakarjama ukhamaraki 
achachila awichanakampi aruskipt’atarjama qillqatarakiwa.

Aymara ayllunakana markanakana utjasiri jaqinakaxa yapumpipuniwa 
jakasipxaraki. Yapunaka pachaparu yapuchañatakixa kunaymana 
lumasanaka uñch’ukipxaraki. Jila manqha qura alirinaka uñapxaraki: 
waych’a, qariwa, sank’ayu, atapalllu, kiswara, munimuni, yaqhanakampi. 
Yaqhipanakaxa sallqa uywanaka uñch’ukipxaraki: qamaqi, wari, 
taruja, jamp’atu, achaku, asiru, yaqhanakampi; jamach’inaksa 
uñch’ukipxakirakiwa: liqiliqi, p’isaqa, khullu, waq’ana, allqamari, juku, 
p’isqillawch’i, ch’usiqa, yaqhanakampi; ukhamaraki warawaranakana, 
phaxsi mamana, willka tatana sarawinakapa uñch’ukipxarakiwa. 

Janïra sata phaxsi purinkipanxa, yapuchirinakaxa ch’uqi satañatakixa 
sank’ayu achakana uñapxaraki; kunapachatixa, sank’ayuxa panqaraña 
suma tukurpaychi ukapachaxa ch’uqi yapuxa suma achuqaskani sapxiriwa; 
ukatha sank’ayuru chika panqarkipana juyphi juyphintawchi ukapachaxa 
chuqi yapuruxa juphiwa katuni sapxarakiriwa. Kunapachatixa, qamaqixa 
khakht’asa khakht’asa jachi ukapachaxa ch’uqi yapuxa wali achuni 
sapxiriwa.  

Tukuyañataki saraksnawa, uka lumasanakxata yatiwinakaxa nayra 
laq’a achachila awichanakana yatiñanakapawa. Jupanakaxa alaxa 
pachana, aka pachana, ch’amaka pachana utjirinakampi aruskipasapuni 
jakasipxirïtayna. Jichha pachana uka yatiñanakaxa aymara ayllunakana 
jakayataskarakiwa, yapunaka saraparjama yapuchañataki, uywanaka 
suma mirayañataki, taqinisa k’umara k’uchi jakañataki.

Yatiya yanapt’iri:  https://www.servindi.org/actualidad/143653

Yapu lumasanaka

Akïri qillqata Ullapxañäni…

Qalltawi 
arunaka

Qhananchawi 
arunaka

Tukuya 
arunaka

Qillqapxañäni

Lurawxata yatiyawi qillqataxa maya yatiyaña pankallawa, 
ukanxa kunaymana lurawinakxata qillqatarakiwa. Qillqirixa 
taqinitaki wakisiri maya yatiyawi chhijllsusina waki arunakampi 
qillqt’araki.

Arukamachina 
wakisiripa

Arsuñana 
wakisiripa

Lurawxata yatiyawi qillqatanxa jupa jaqinakana luratanakapa 
yatiyapxtanxa. Ukhamïpana, jupanakana luratanakapaxa 
-pxa jupanakankayiri aruchiri saphi phuqachirimpi 
qhanstayapxañasaxa. Akïri qillqatanakanjama: 

- Yapu yapuchañatakixa kunaymana lumasanaka 
uñch’ukipxaraki.

- Yapunaka pachaparu yapuchañatakixa kunaymana 
lumasanaka uñch’ukipxaraki.

Siqichañataki jaqthapirinakaxa maya qillqatana nayrankiri 
ukatha qhiphankiri amuyt’anaka saraparjama jaqthapiraki, 
uka kikiparaki qallta, tukuya amut’anaksa saraparjamawa 
jaqthapiraki.

Siqichañataki jaqthapiri arunakaxa akïrinakasphawa: 
nayraqata, uka qhipata, ukatha, tukuyañataki, taqi kunatha 
sipana, qalltañataki, ukxaruxa, yaqhanakampi.

Akïri qillqata uñxatapxañäni.

- Tukuyañataki saraksnawa, uka lumasanakxata 
yatiwinakaxa nayra laq’a achachila awichanakana 
yatiñanakapawa.

Yatiyirixa maya lurawxata yatiyawi qillqatxa amuyuparjama, uñjataparjamawa 
qillqarakixa. Ukathwa qillqatanxa uñjapxaraksnawa lurawinakxata aruchatanakapa, 
arxatt’atanakapa.

Aruchiri muyuri: 

Jupanakankayiri

Siqichañataki 

jaqthapirinaka

Akïri wakisirinakxata lup’ipxañäni…

Amtatasa phuqañatakixa lurawxata yatiyawi pankalla 
qillqapxañäni. Amtapxapuniñäni qillqatasaxa 
ayllusana utjirinakatakïniwa, ukatha qhana amuykaña 
arunakampiwa qillqapxañasa. 

Janïra qillqkasina akïri iwxt’awinaka Ullapxañäni:

Pankalla qillqañataki iwxanaka

Lurawxata yatiyawi qillqata pankalla aruskipt’añatakjama, amtatarjama, 
ullirinakatakjama wakiyt’apxañäni.

Lurawxata yatiyawi qillqata pankalla qhana arunakampi qillqt’axañäni, jani 
arunaka ch’axlluntapxañäniti.

Lurawxata yatiyawi qillqata pankalla t’aqanakaparjama (qalltawi 
arunaka, qhananchawi arunaka, tukuya arunaka) ukhamaraki yatiyawina 
sarawiparjama wakicht’apxañäni.

Maymaya amuyt’anaka thakhiparjama mayachthapiñatakixa amuyu 
jaqthapiri arunakampi qillqapxañäni.

Lurawxata yatiyawi qillqata pankalla qillqawinxa jupanakankayiri aruchiri 
saphi phuqachiri ukhamaraki amuyt’anaka sinqinchiri jaqthaphirinaka 
wakisiriparjama qillqapxañäni. 

Lurawxata yatiyawi qillqata pankalla qillqasinxa uñakipapxapuniñäni 
pantjatanaka ukatha askichañataki ukhamaraki qhananchañataki.

Qillqañataki amtapxañäni, akïri jiskht’awinakarjama:

¿Kunxatsa qillqapxañäni?

¿Kuna amtampisa qillqapxañäni?

¿Kuna lumasanaksa, luqtanaksa yatiyapxañäni?

Nayraqata lurawxata yatiyawi qillqata pankalla qillqapxañäni:

Yaqha laphirusa 

qillqapxaraksnawa, 

ukatha sumaraki 

imxapxañäni.

P’iqiñchiri:

Qalltawi arunaka:

Qhananchawi arunaka:  

Tukuya arunaka:  

Wilamasisaru jani ukaxa yaqha jaqiru nayraqata qillqatasa uñacht’ayapxañäni, 
iwxa arunakapa katuqañataki ukatha lurawxata yatiyawi qillqata pankalla suma 
askicht’añataki. Jupanakaru achikt’asipxañäni akïri jiskht’awinaru kutt’ayañapataki, 
ukhamaraki arxatt’añapataki.

Iwxanaka (ixwanaka) apthapisina ukhamaraki jiwasana lup’iwinakasa amtasina, 
tukuyañataki lurawxata yatiyawi qillqata pankalla mayampi qillqakipapxañäni.

Lurawxata yatiyawi qillqata pankalla uñakipawi Jisa Janiwa

¿Lurawxata yatiyawi qillqata pankallatakjama 
amuyt’awinakaxa chiqaparu mayachthapitati?

¿Lurawxata yatiyawi qillqata pankallana amuyt’anakampi 
t’aqanakampi suma jaqthapitäskiti?

¿Lurawxata yatiyawi qillqata pankallana amtaparjama 
phuqasiskiti?

¿Arukamachina ukhamaraki arsuña wakisirinakapaxa 
thakhiparjama qillqatäskiti?

¿Aymara qillqanakaxa kamachirjama qillqatäskiti?

Arsuwinakapa ukhamaraki iwxanakapa akjaru qillqapxañäni.

Yaqha laphirusa 

qillqapxaraksnawa, 

ukatha sumaraki 

imxapxañäni.

Wilam
iwxa a
askich
ukham

¿Lur
amu

¿Lur

Lakasampi yatiykasaxa …

Jichhaxa lurawxata yatiyawi qillqata pankallasa wilamasinakasaru, jani ukaxa 
utasa jak’ankirinakaru ullayapxañäni. Ukatha, jupanakaru jiskht’apxañäni 
kunjakisa amuyt’a qillqatanakaxa, kunsa arxatt’apxaspha ukanakxata.

Ukamaraki, qillqatanakasxata maya wiriyu (video) wakichapxaraksnawa 
jani ukaxa arunakasa waraqt’asipxaraksnawa, ukatxa llika taypirusa 
warkunt’apxaraksnawa taqini uñxatt’apxañapataki ukhamaraki 
ist’apxañapataki. 

Wiriyu jani ukaxa arusa waraqt’asiñataki iwxanaka

Qillqatasxata amuyt’anakasa sarawiparjama qhana arunakampi amtaphuqawirjama 
arst’apxañäni.

Amuyt’anaka sarawiparjama jaqthapiri arunakampi mayachthapipxañäni.    

Ayllusana yapu yapuchañataki lumasanaka uñch’ukiñxata qhana arunakampi 
amuyt’anakampi yatiyapxañäni.

Arunaka suma qhanpacha arst’apxañäni; ukhamatha ist’irinakaxa amuyunaka suma 
ist’apxañapataki katuqapxañapataki.

Amparanakasampi, ajanunakasampi yanapt’asipxañäni amuyunaka phuqatpacha 
arst’añataki.

Lurawxata yatiyawi 

qillqata pankallasa 

tukuyasinxa

Ist’iri jaqinakaru yäqapxañäni suma uñjapxañäni. Jupanakaru lakasampi yatiykasaxa qhana 
arunakampi arxt’ayapxañäni, jani amuyunaka katuqapkchixa mayampi qhanañchapxañäni.

Lakasampi yatiyapxañäni

Yatiqatanakasata amuykipapxañäni

1. ¿Kuna lurawinaksa phuqapxtanxa lurawxata yatiyawi qillqañatakixa?

2. ¿Kunsa yatiqawapxtanxa lurawxata yatiyawi qillqata pankalla qillqasinxa?

3. ¿Kunanakasa ch’amänaxa lurawxata yatiyawi qillqata pankalla qillqawinxa? 
¿Ukawjanxa kunjamsa ch’amt’asiwaytaxa?

4. ¿Kuna lurawinaksa phuqapxañasa suma yatiqasipkakiñasatakixa?

Ayllusana nayra manq’anaka phayasiñxata maya 
uñachayiri qillqata taypitha uñacht’ayapxañäni

Lurawi

5ri

Akïri lurawxata lup’ipxañäni:

Markanakasana ayllunakasana jakawinakapa lurawinakapaxa 
k’achata k’achata yäqatäxarakiwa. Uñjataxa, maymaya manq’a 
phayatanakasaxa niya uraqpachanjama uñt’atäxarakiwa. Ukaxa 
janiwa ina ukhamatha sartkarakiti. Nayra pachaxa, achachila 
awichanakasa yapunaka achuqayasina ukhamaraki uywanaka 
uywachasinxa kunaymana manq’anaka phayaña yatipxiritayna. 
Uka manq’a phayaña yatiñanakxa jichha maranakanxa 
markanakasana ayllunakasana jakayasipkaraktanwa. 
Ukhamïpana jiskht’asipxaraksnawa, ¿ayllusana markasana 
kuna nayra manq’anaksa phayaña yatisipktana? ¿Kunjamsa 
uka yatiñanakasa mayninakaru yatiyapxsna?

Ma
k’a
pha
jan
aw
uyw
Uk
mama
Uk
kun
uka

Maya uñachayiri qillqata 
pankalla qillqapxañäni, 
ayllusana markasana 

kuna nayra manq’anaksa 
phayasisipktana, ukanakaxa 

kunjamasa phayaña 
ukxata taqi jaqinakaru 

qhananchapxañäni.

Ayllusana markasana kuna nayra 
manq’anaksa phayasisipktana, 
ukanakaxa kunjamasa phayaña 
ukxata maya uñachayiri (qhana 

aruchäwi) qillqata pankalla taypitha 
qhañanchapxañäni. Uka qillqasinxa 

aruchiri saphi phuqachirxata, 
amuyt’anaka jaqthapiri arunakxata 

ukhamaraki aymara aruta qillqañataki 
kamachipxata suma amuyapxañäni.

Phuqawi

Akïri qillqata suma Ullapxañäni:

Janïra qillqata ullkasina:

 - Qillqatana p’iqiñchiripa Ullapxañäni, kuna tuqita qillqatasa uka yatiñataki.

 - Qillqataxa kunjamasa uka uñxatapxañäni, ¿qillqataxa qhawqha t’aqanisa?

 - Qillqata paya kuti ullakipapxañäni akhamanakataki: nayraqata kuna 
tuqita qillqatasa, kunataki qillqatasa uka yatxatapxañäni; ukatxa, payïri 
kutinsti, kunjamsa qillqapxsnaxa ukxata amuyapxañäni.

Tunu achachila awichanakasaxa 
qamawinakapanxa maymaya manq’anaka 
phayasipxirïtayna. Ukathakixa kunaymana 
yapunaka yapuchapxirïtayna, uywanaka 
uywachapxirïtayna. Yaqha manq’añanaka 
chhalaqasirisa maysa markanaka 
sarapxarakirïtaynawa. Ukhamaraki, marpachana 
manq’atäñatakixa yapu achunaka, uywa 
jaqt’anaka, ch’uxña laphinaka suma imaña yatipxirïtayna. Uka nayra yatiñanakaxa 
ukhamaraki saraparlurawinakxa jichhakama jakayataskarakiwa. 

Achachila awichanakaxa sapxiriwa: manq’ata mutuñaxa utjapunirïtaynawa, juyphisa, 
chhijchhisa, khunusa sarnaqapunirïtaynawa, ukanakaxa yamphi purintasina 
yapunaka uywanaka apaskapunirïtaynawa, sasina. Yaqhiphanakaxa sapxarakiwa: 
nayra jaqinakaxa manq’añanakapa yäparu imañatakixa wali yatxatapxirïtayna, 
saraparjamawa lurawikana wakiyapxirïtayna, ukhamatha manq’ata jiwañaxa janiwa 
utjirikataynati, sasina. Jichha urunakanxa, walja nayra yatiñanakawa, lurawinakawa 
jayataskaraki, maynïri suma yatita lurawixa ch’uqi ch’uñuchañawa.

Inka achachila awichanakaxa ch’uqi ch’uñuchaña wali yatipxirïtayna. Ukhamaraki, 
ch’uqxa tuntaru murayaru jaqukiptayapxiritayna. Apillsa kayaruwa tukuyapxirïtayna. 
Mach’a maranakana manq’ata jani mutuñatakixa ch’uñu, tunta, kaya manq’añanakxa 
sixinakaruwa imasipxirïtayna. Uka yapu achunaka juyphimpi juyphsuyasina, 
umampi juq’suyasina, lupimpi qhursuyasinxa wali ch’amanchiri, maramara jakkiri 
manq’añanakaruwa tukuyapxirïtayna.

Patapampa uraqisanxa, ch’uñuchaña, tuntachaña, kayachaña lurawinakaxa tunu 
achachila awichasana pachatpacha jutarakitayna. Uka yatiñanakxa wawatha 
wawaruwa jakayatarakitayna. Jichha pachanxa, ch’uñu, tunta, kaya saraparjamawa 
lurasipkaraktana, llamayu paxsina ukhamaraki mara t’aqa phaxsina. Uywanakampi 
jakiri jaqinakaxa, jaqt’ata ch’arki, chaluna wakiyaña yatipxaraki, ukhamatha 
manq’añanaka suma imasipxaraki. Ukhamawa, manq’añanaka imañataki saraparu 
lurawinakaxa.

Yatiya yaptïri: 
https://repositorio.cultura.gob.pe/bitstream/handle/CULTURA/681/COCINA%20E%20IDENTIDAD.pdf?sequence=1&isAllowed=y

Ullkasinxa, 
qillqatana 

t’aqanakapa 
jakjapxañäni; 

taypi amuyt’anaka 
chimpsupxañäni.

Ullapxañäni

Manq’añanaka imañataki saraparlurawi

Qillqata ullaña tukuyasina ukhamaraki taypi amuyt’anakapa chimpsusina, sapa t’aqa-
na taypi amuyt’anakapxata arunakasampi qhananchapxañäni.

Qillqata wasitatha ullakipasina, jiskht’awinakana chiqapa kutt’ayawinakaparu 
sich’intapxañäni ukhamaraki kutt’ayawinaka qillqapxañäni:

1. Qillqatanxa, ¿Tunu achachila awichanakasaxa kunsa lurapxirïtayna 
maymaya manq’anaka phayasiñatakixa?
• Maymaya yapu lurawinaka, yanapt’awinaka wakichapxirïtayna.
• Kunaymana yapunaka yapuchapxiritayna, uywanaka 

uywachapxirïtayna.
• Kunaymana phunchawinaka wakichapxiritayna, sallqa 

uywachapxirïtayna.

• Yapunaka yapuchaña aski lurawinakxata yatiyaña.
• Manq’añanaka imañataki saraparu lurawxata qhananchaña.
• Uywanaka saraparjama uywachaña lurawinaka qhananchaña.

2. ¿Qillqatana kunasa lurawi amtapaxa?

3. ¿Kunatakisa inka achachila awichanakaxa ch’uqxa tuntaru murayaru 
jaqukiptayapxirïtayna, apillxa kayaruwa tukuyapxirïtayna? Arusampi 
qhananchapxañäni.

4. ¿Kunsa arxatt’apxsma manq’añanaka 
imañataki saraparu lurawxata? ¿Aylllusana 
kunjamsa manq’añanaka imasipxtanxa?

Mayïri t’aqa 

Payïri t’aqa

Kimsïri t’aqa

Pusïri t’aqa

Yaqha laphirusa qillqapxaraksnawa, ukatha sumaraki 
imxapxañäni.

Qhipha yatiyirinaka

Yatiyiri 
qillqatana 

p’iqiñchiripa

Kawkjansa 
ullakiptanxa (llika 
taypina, qillqata 

pankana)

Yatiyiri qillqatana taypi amuyunakapa

Nayraqata yatiyirinakampi qhipha yatiyïrikampi apthapita 
yatiyawinakaru phuqachxatapxañäni ukhamaraki amuyunakasa 
qillqapxañäni. ¡Ukanakaxa amtasa phuqañataki yanapchitani!

Web sata llika taypiru mantasina ukhamaraki qillqatanaka ullakipasina jiskht’awina 
katuqata yatiyawinakaru phuqachxatapxañäni. Ukatha akïri kajunachataru yatxatata.

Amtapxapuniñäni, jaqi masisampi suma 
aruskipt’añatakixa arunaka saraparjama 
arst’apxañasa, purapata suma ist’asipxañasa, 
mayni arsuskipanxa janiwa ch’ujt’ayapxañasati, 
yäqasipxapuniñasawa.

Yatirinakampi, awkisampi, 
taykasampi, jilïrinakasampi 
ayllusana manq’añanaka imañataki saraparu lurawxata aruskipapxañäni.

Yatiyirinakampi yatxatasipkakiñäni

Mayampi iwxt’awi…

Nayraqata yatiyirinaka

Iwxanaka amtapxapuniñäni…

Amtaphuqawirjama, yatiwakichäwirjama, aruskipt’iri jaqitakjama jiskht’anaka 
wakichapxañäni.

Yatiyawinaka suma qillqaqapxañäni ukatha sarawiparjama palljt’apxañäni.

Arst’iri jaqiruxa qhana arunakampi arxt’ayapxañäni, arunakapa suma ist’apxañäni, 
yäqapxapuniñäni.

Amuyapxapuniñäni. Amtasaxa maya uñachayiri qillqata pankalla 
qillqañawa. Ukanxa ayllusana nayra manq’anaka phayañxata taqi jaqinakaru 
qhananchapxañäni. Janïra qillqaña qalltkasaxa, akïri uñachayawi qillqata suma 
Ullapxañäni.

Qillqapxañäni

Uñachayiri qillqataxa ullirinakaru maya lurawxata, maya jakawxata qhana arunakampi 
qhananchañatakiwa. Ukhamïphana, qillqirina amuyt’anakapaxa maysaru jaytaratakiwa, 

janirakiwa ullirinakana iyawsawipasa thaqhatakarakiti jani ukaxa lurawinaka 
uñacht’ayañatakiwa.

Qalltawi 
arunaka. Akanxa 

ullirinakataki 
yatiwakichäwxata 

qillqatawa.

Tukuya arunaka. 
Akanxa 

qhananchata 
amuyt’anaka 

juk’a arunakampi 
mayampi 

qillqatawa.

Qhananchawi 
arunaka. Akanxa 

amuyt’anaka 
sarawiparjama, 
qananchanaka, 

lup’iwinaka, 
arxatt’awinaka 

qillqatawa

Nayra pachatpacha, patapampa uraqina utjasiri jaqinakaxa kunaymana 
manq’anaka manq’asipxirïtayna. Jiwrata (juphata, juyrata) ukhamaraki qañiwata 
manq’anaka jilapacha wakiyasipxirïtayna. Uka manq’a phayawinakanxa 
marmïkirisa chachäkirisa saraparuwa luraniwinaka phuqapxirïtayna. Jichhaxa 
uka lurawinaka amtapxañäni.

Jiwratxa maymaya manq'anaka wakichasipxirïtayna: p’isqi, k'ispiña, thaxti, 
phisara, allpi, pulaya, yaqhanakampi. Akhama wakiyasipxirïtayna: p’isqi 
phayañatakixa, nayraqata jiwrana jarupa apaqañatakixa maya llatata walja 
umampiwa aythsupxirïtayna, ukatha maya ñiq’i phuqhuru warantasina wali 
wallaqiyapxirïtayna suma qhathiñapkama, qhatitäxipanxa maya chuwaru 
qichxatasisna ukaru millk’impi warxatasisna manq’asipxirïtayna. K’ispiña 
ukhamaraki thaxti phayasiñatakixa, aytirata jiwara suma wañsuyasina 
qhunata qhunjapxirïtayna, ukatha jiwra aqallpu wallaqita umampi, maya juk’a 
lik’impi kitjasina ñatjapxirïtayna, ukaruxa jani jaruñapataki q’atawimpiwa 
yanapt’apxirïtayna; k’ispiñxa juk’a umaru phuthirapxirïtayna, thaxtxa lik’impiwa 
t’ixirapxarakirïtayna. 

Jiwrana ch'uxña laphinakapatxa ch’iwa phayasipxirïtayna. Jariqata jiwra 
laphinaka maya phukhuru umampi warantasina wallaqiyapxirïtayna. ukaru 
suma manq’a qhathiñapatakixa ch’uñumpi ch’arkimpi yanapt’axirïtayna. 

Qañiwatxa aku wakiyasipxirïtayna. Akuchañatakixa, nayraqata 
qañiwa jani ch’allaniñapatakixa umampiwa wali aytsupxirïtayna, 
wañarayarasinxa jamp’irapxirïtaynawa, ukatha akuptayañatakixa qhunata 
qhunjapxirïtayna. Qañiwa akuchatxa millk’impi jirtusina wawanakaruwa 
jilpacha manq’ayapxirïtayna. Qañiwatxa jiwarampi kitt’asinxa p’isqsa 
phayasipxarakirïtaynawa. 

Nayra jaqinakaxa jiwratha qañiwatha phayata manq'anaka maq’asinxa janiwa 
ancha usunaka uñt’apkirïtaynati. Pisti, ch'uxu, tisiku usunakampixa janiwa 
katuyasipkirïtaynati. Ukathwa, jichha pachanxa wakisiri wawanakasaru, jiwasa 
kikipa ch'ama churiri manq'anaka manq’apxañasa, k’umara jakasipxañasataki.

Jiwrata manq’anaka phayawi

Arukamachina 
wakisiripa

Arsuñana 
wakisiripa

Uñachayiri qillqataxa nayra pachana ukhamaraki 
jichha pachana luratanaka qhañancharaki. Ukatha, 
nayra pacha lurawinakxata qillqawinxa uñstarakispawa 
maya aruchiri saphi phuqachiri, ukaxa akïri qillqawa: 
-tay. 

Ullata qillqatanxa akhama uñjapxaraksana: 
“ukatha maya ñiq’i phuqhuru warantasina wali 
wallaqiyapxirïtayna suma qhathiñapkama, 
qhatitaxipanxa maya chuwaru qichxatasisna ukaru 
millk’impi warxatasisna manq’asipxirïtayna”.

Uñachayañataki jaqthapiri arunakaxa maya 
qillqatana arsutanakana lurawinakapa 
uñacht’ayañatakiwa. Ukhamatha lurawinakxata 
jilpacha qhananchañatakiwa, arsuta amuyunakaru 
lurawinakampi qhananchañatakiwa. 

Uñachayataki jaqthapiri arunakaxa akïrinakasphawa: 
akhama, yaqha arunakanxa, uñjapxaraksnawa, ukaxa 
saña muniwa, waliki, yaqhanakampi.  

“Jiwratxa maymaya manq'anaka wakichasipxiritayna: 
p’isqi, k'ispiña, thaxti, phisara, allpi, pulaya, 
yaqhanakampi. Akhama wakiyasipxirïtayna: p’isqi 
phayañatakixa, nayraqata jiwrana jarupa apaqañatakixa 
maya llatata walja umampiwa aythsupxirïtayna”.

Akïri wakisirinakxata lup’ipxañäni…

Uñachayiri qillqataxa akhamawa:

• Maya lurawxata yatiyawi uñacht’ayiri qillqatawa.

• Lurawinaka qhana jasa arunakampi, sarawiparjama qillqatawa.

Aruchiri saphi 

phuqachiri: nayra 

pacha.

Uñachayañataki 

jaqthapirinaka

Amtatasa phuqañatakixa uñachayiri qillqataxa pankalla 
qillqapxañäni. Amtapxapuniñäni, qillqatasaxa ayllusana 
utjirinakatakïniwa, ukatha qhana amuykaña arunakampiwa 
qillqapxañasa.

Pankalla qillqañataki iwxanaka

Uñachayiri qillqata pankalla aruskipt’añatakjama, amtatarjama, 
ullirinakatakjama wakiyt’apxañäni.

Uñachayiri qillqata pankalla qhana arunakampi qillqt’axañäni, jani arunaka 
ch’axlluntapxañäniti.

Uñachayiri qillqata pankalla t’aqanakaparjama (qalltawi arunaka, 
qhananchawi arunaka, tukuya arunaka) ukhamaraki yatiyawinaka 
sarawiparjama wakicht’apxañäni.

Maymaya amuyt’anaka thakhiparjama mayachthapiñatakixa amuyu jaqthapiri 
arunakampi qillqapxañäni.

Uñachayiri qillqata pankalla qillqawinxa nayra pacha saphi phuqachiri 
ukhamaraki amuyt’anaka uñchayañaraki jaqthaphirinaka wakisiriparjama 
qillqapxañäni.

Uñachayiri qillqata pankalla qillqasinxa uñakipapxapuniñäni pantjatanaka 
ukatha askichañataki ukhamaraki qhananchañataki.

Qillqañataki amtapxañäni, akïri jiskht’awinakarjama:

Amuyt’anakasa qhanstayapxañäni:

¿Kuna arunakampisa qillqaña qalltapxañäni?

¿Kuna arunakampisa qhananchapxañäni?:

¿Kuna arunakampisa qillqaña tukuyapxañäni?

¿Kunxatsa qillqapxañäni?

¿Kuna nayra manq’anaka 
phayañxatsa yatiyapxañäni?

¿Kuna amtampisa qillqapxañäni?

ñ

Yaqha laphirusa qillqapxaraksnawa, ukatha sumaraki 
imxapxañäni.

Qhanstayata amuyt'anaka jach’anchapxañäni ukhamaraki nayraqata 
uñachayiri qillqata pankalla qillqapxañäni:

P’iqiñchiri

Qalltawi arunaka

Tukuya arunaka

Qhananchawi arunaka

Wilamasisaru jani ukaxa yaqha jaqiru nayraqata 
qillqatasa uñacht’ayapxañäni, iwxa arunakapa 
katuqañataki ukatha uñachayiri qillqata pankalla 
suma askicht’añataki. Jupanakaru achikt’asipxañäni 
akïri jiskht’awinaru kutt’ayañapataki.

Yaqha laphirusa qillqapxaraksnawa, ukatha sumaraki 
imxapxañäni.

Iwxanaka apthapisina ukhamaraki jiwasana lup’iwinakasa amtasina, 
tukuyañataki lurawxata yatiyawi qillqata pankalla mayampi qillqakipapxañäni.

Uñachayiri qillqata pankalla uñakipawi Jisa Janiwa

¿Uñachayiri qillqata pankallatakjama amuyt’awinakaxa 
chiqaparu mayachthapitati?

¿Uñachayiri qillqata pankallana amuyt’anakampi 
t’aqanakampi suma jaqthapitäskiti?

¿Uñachayiri qillqata pankallana amtaparjama 
phuqasiskiti?

¿Arukamachina ukhamaraki arsuña wakisirinakapaxa 
thakhiparjama qillqatäskiti?

¿Aymara qillqanakaxa kamachirjama qillqatäskiti?

Arsuwinakapa ukhamaraki iwxanakapa akjaru qillqapxañäni.

Yaqha laphirusa qillqapxaraksnawa, ukatha sumaraki imxapxañäni.

¿
c

¿
t

Lakasampi yatiyapxañäni

Uñachayiri qillqata 

pankallasa tukuyasinxa:

Jichhaxa uñachayiri qillqata pankallasa yatiqiri masinakasaru, 
yatichirisaru, wilamasinakasaru, jani ukaxa utasa jak’ankirinakaru 
ullayapxañäni. Ukatha, jupanakaru jiskht’apxañäni kunjakisa amuyt’a 
qillqatanakaxa, kunsa arxatt’apxaspha ukanakxata.

Ukamaraki, qillqatanakasxata maya wiriyu (video) 
wakichapxaraksnawa jani ukaxa arunakasa waraqt’asipxaraksnawa, 
ukathxa llika taypirusa warkunt’apxaraksnawa taqini 
uñxatt’apxañapataki ukhamaraki ist’apxañapataki.

Qillqatasana amtaphuqawiparjama amuyt’anakasa saraparjama qhana arunakampi 
arst’apxañäni.

Amuyt’anaka sarawiparjama jaqthapiri arunakampi mayachthapipxañäni.

Ayllusana nayra manq’anaka phayañxata qhana arunakampi amuyt’anakampi 
yatiyapxañäni.  

Arunaka suma qhanpacha arst’apxañäni; ukhamatha ist’irinakaxa amuyunaka suma 
ist’apxañapataki katuqapxañapataki.

Amparanakasampi, ajanunakasampi yanapt’asipxañäni amuyunaka phuqatpacha 
arst’añataki.

Lakasampi yatiykasaxa …

Yatiyawisaxa amtaphuqawitakjama, amtawakichäwitakjama, pachatakjama 
wakiyataskiti uka suma uñakipapxañäni.

Sumpacha yatt’ayañatakixa yaqha wakisirinakampi yanapt’asipxaraksnawa.

Yatiqatanakasata amuykipapxañäni

1. ¿Kuna lurawinaksa phuqapxtanxa uñachayiri qillqata pankalla 
qillqañatakixa?

4. ¿Kuna lurawinaksa phuqapxañasa suma yatiqasipkakiñasatakixa?

2. ¿Kunsa yatiqawapxtanxa uñachayiri qillqata pankalla qillqasinxa?

3. ¿Kunanakasa ch’amänaxa uñachayiri qillqata pankalla qillqawinxa? 
¿Ukawjanxa kunjamsa ch’amt’asiwaytaxa?

Marakanakasana maymaya jakawinakapxata 
maya uñachayiri qillqata taypitha 

uñacht’ayapxañäni

Lurawi

6ri

Akïri lurawxata lup’ipxañäni:

Perü jach’a suyunxa maymaya qamawinaka ukhamaraki 
uñt’ayasiwinakawa utjarakixa; warurt’awinaka, phayawinaka, 
thuqhuwinaka, munkaña lurawinaka, jakawinaka taypitha 
uñt’ayasipxaraki. Ukhamïpansa, waljanirakiwa markana 
qamiripjama uñt’ayasiña munapkiti, jani jisk’achayasiña, jani 
phiskhayasiña, jani phinq’achayasiña layku; yaqhipanakaxa 
markanakana maymaya qamawinakapa lurawinakapa 
janirakiwa yäqapkiti. Ukhama uñjasinxa, ¿kunjamsa 
markanakana maymaya qamawinakapa uñt’ayasiwinakapa 
suma qamañataki yanaptsnaxa? 

Pe
uñt
thu
uñt
qa
ph
mam
jan
ma
sum

Markanakasana maymaya 
qamawinakapxata 

uñt’ayasiwinakapxata 
yatxatapxañäni, ukatha maya 

uñachayiri qillqata qillqapxañäni 
ukanxa maymaya jakawinakaru 

yäqañxata ukhamaraki kunjamsa 
suma qamañataki yanapt’asipxsna 

ukxata taqi jaqinakaru 
qhananchapxañäni.

Marakanakasana maymaya 
jakawinakapxata ukhamaraki suma 

qamawinakapxata uñachayiri qillqata 
pankalla taypitha qhañanchapxañäni. 

Uka qillqasinxa uñanchayiri 
arunakxata, amuyt’anaka jaqthapiri 

arunakxata ukhamaraki aymara arutha 
qillqañataki kamachipxata suma 

amuyapxañäni.

Phuqawi

Maymaya qamawinaka yäqawixa maya tayka kamachikasphasa ukhamawa, 
jaqinanakana kunaymana qamawinakapa uñt’ayaraki, mayawjana utjirinakana 
jakawinakapa, aruskipawinakapa, lurawinakapa uñstayaraki.                                                         

Ukhamaraki, maymaya qamawinaka taypithxa ayllunakana, markanakana, jisk’a 
suyunakana, jach’a suyunakana yatiñanakapa, lurawinakapa uñjapxaraksna.  
Uka qamawinakaxa yaqha uraqinakata jutata qamawinakampi mayjt’atanakapa 
uñstayarakiwa. Ukhama uñjasaxa saraksnawa, maymaya qamawinakaxa 
purapatha yäqasiñawa, purapatha aru katuqasiñawa, purapatha yänaka 
mayikipt’asiñawa.

Ukhamïpanxa, maymaya qamawinakxata amuyt’awinakaxa jaqthaptatawa 
jaqinakana uñt’ayasiwinakapampi, purapatha qamawinakapampi. Ukaxa 
arunakana, ayllunakana, japhalla amuyunakana, munkaña lurawinakana, jaqjama 
jakawinakana, manq’a phayasiwinakana, pacha sarawipxata amuyawinakana 
jakintasiwipawa (tupayasiwipawa). Uka jakintasiwinakxa ukhmaraki purapatha 
yatiñanaka lurawinaka mayikipt’asiwinakaxa ayllunakana, markanakana, 
suyunakana qamawipa ch’amañcharakixa.

Purapatha qamawixa markanakana, ayllunakana, suyunakana maymaya 
qamawinakapa yäqañawa ukhamaraki purapatha suma jakasiñataki 
ch’amanchañawa. 

Purapatha qamawi tuqithxa walja amuyunakawa ukhamaraki uñtawinakawa 
utjaraki, niya taqiniwa amuyt’apxaraki, janiwa markanakana ayllunakana 
jakawipa mayakikiti sasiña. Purapatha qamawixa aylluta aylluru, markatha 
markaru yanapkipt’asiñawa, turkakipasiñawa, aruskipt’asiñawa ukhama sapa 
nayni ch’ullqiñchasiñapataki.

Purapatha qamawixa taqini yäqasiñawa, taqini kikipaki uñjasiñawa, jani 
jisk’achasiñawa. Ukanxa ayllunaka markanakaxa purapatha yäqasipxaraki 
ukhamaraki jisk’atha jach’arjamawa jach’atha jisk’arjamawa uñjasipxaraki. 

Purapatha qamawiruxa yatiqawinaka taypitha puripxaraksna. Taqiniwa 
ch’amt’apxañasa amuyt’apxañasa maymaya qamawinakasa sarayaskakiñataki. 
Janiwa “yaqha” jaqiru  yäqaña mayäkiti jani ukaxa jupanakana jakawipxata 
amuyañawa, mayaru tukt’asa jakañawa ukhamatha taqinisa sarawinaksarjama 
suma qamasipxañasataki.

Ullapxañäni

¿Kunasa kunaymana marka kankañaxa?

Purapata qamawi     

Akïri qillqata suma Ullapxañäni:

Mayïri qillqata:      

Payïri qillqata:

Qhanancha

Uñachayawi.    
Aka aruxa 
maya jani 
uñt’ata 
uñachayaraki

Qhanancha 

Uñt’ayawi. 
Aka aruxa 
maya jani 
uñt’ata 
taqiniruwa 
uñt’ayaraki.

Yatiya yanapt’iri: https://diccionario.cear-euskadi.org/interculturalidad/

Yatiya yanapt’iri: //www.significados.com/diversidad-cultural/

FICHA AIMARA 3y4-ITEM 38.indd   81FICHA AIMARA 3y4-ITEM 38.indd   81 27/11/2021   17:26:5227/11/2021   17:26:52



Tunu arusa ch'amañchañataki lurawinaka

82

2. Akïri amuyu qillqataxa kamsañsa munpacha: “Purapata qamawixa 
ayllutha aylluru, markatha markaru yanapkipt’asiñawa, turkakipasiñawa, 
aruskipt’asiñawa”. 

1. ¿Qillqatana kunasa lurawamtapaxa? 

• Sapa marka kankañaxa pachampi chikawa jakikipstaskaraki.

• Ayllunaka markanakaxa yäqasipxañapawa jani chhaqhañataki.

• Markanakana kankañanakapa mayaru tukuñapataki.

• Markanakana ukhamaraki suyunakana jakawipxata qhananchaña.

• Maymaya qamawinakxata ukhamaraki purapa qamawitha yatiyaña.

• Ayllunakana suma qamawinakapxata uñakipaña.

3. Akïri amuyu qillqataxa kamsañsa munpacha: “Maymaya qamawinaka 
taypithxa ayllunakana, markanakana, jisk’a suyunakana, jach’a 
suyunakana yatiñanakapa, lurawinakapa uñjapxaraksna. 
Qhananchapxañäni. 

4. Qillqatanaka ullakipasina, ¿jumaxa kunsa 
arxatt’asma ayllunakasana markanakasana maymaya 
qamawinakapxata? 

Yaqha laphirusa 
qillqapxaraksnawa, 
ukatha sumaraki 
imxapxañäni.

Qillqata wasitatha ullakipasina, jiskht’awinakana chiqapa kutt’ayawinakaparu 
sich’intapxañäni ukhamaraki kutt’ayawinaka qillqapxañäni:

Yatiyirinakampi yatxatasipkakiñäni

Nayraqata yatiyirinaka

Qhipha yatiyïrinaka

Yatiyiri 
qillqatana 

P’iqiñchiripa

Kawkjansa 
ullakiptanxa 

(llika taypina, 
qillqata 

pankana)

Yatiyiri qillqatana taypi amuyunakapa

Awkisaru, taykasaru, jilïrinakasaru jiskht’apxañäni, kunjamsa maymaya 
jakawinakaru yäqapxsna ukhamaraki kunjamsa suma qamaña ch’amt’apxsna 
ukanakaxata yatxatapxañäni.

Web sata llika taypiru mantasina ukhamaraki qillqatanaka ullakipasina 
jiskht’awina katuqata yatiyawinakaru phuqachxatapxañäni. Ukatha akïri 
kajunachataru yatxatata yatiyawinakampi phuqachapxañäni.

Yaqha laphirusa 

qillqapxaraksnawa, 

ukatha sumaraki 

imxapxañäni.

Markanakasana kunaymana qamawinakapxata ukhamaraki suma 
jakasiñanakapxata qillqañatakixa wakisiriwa kunjamsa qillqapxañäni, kuna 
wakisirikamapisa yanapt’asipxañäni uka suma amuyaña. Akïri yatiyawinaka 
suma ullakipapxañäni.

Qillqapxañäni

Amtaphuqawi

Kunjamasa

Kunjamsa pankalla qillqapxañäni

Yatiwachäwxata qhana jasa arunakampi ullirinakaru 
yatiyapxañäni.

• Qhana amuyunakampi, tupayiri arunakampi, qhanancha 
arunakampi, uñacht’ayiri arunakampi qillqatawa.

• Lurawinaka uñjasina qillqatawa.

• Amuyt’anakaxa sarawiparjama qillqatawa (siqichatawa).

Qalltawi arunaka: akawjanxa yatiwakichäwipxata 
ukhamaraki wakisiripxata yatiyaraki.

Qhananchawi arunaka: akawjanxa yatxatanakampi 
yatiwakichäwi qhanancharaki. Amuyanakaxa walja 
t’aqanakaru t’uqiyatarakispha. Lurawinakana jani 
walt’awinakapa ukhamaraki kutikiptayawinaka 
qillqatarakiwa.

Tukuya arunaka: akawjanxa qhananchawinaka jisk’aru 
tukuyatarakiwa, jani walt’awinaka kutikiptayañataki 
amuyt’anaka qillqatarakiwa.

Uñachayiri 
qillqata

¿Kunjamsa yatiqaña utana purapatha qamawi ch’amt’apxsna?

Akïri wakisirinakxata lup’ipxañäni…

Purapatha qamawixa qatiqaña utanwa ch’amt’atarakispha. Ukxata 
sumpacha yatiñatakixa, maysa tuqitha wakisirirakisphawa jiskht’asipxaña, 
maymaya jakawini yatiqiri wawanakaru yatiqaña utaxa katuqirjamaphachati, 
wakisirinaka phuqhirjamapachati, ukanaka.

Yatiqaña utanxa uñjatarakiwa, sapapaxa, janiwa purapata qamañataki 
amtanaka wakiyirjamäkiti, ukatha wakisiriwa maya jach’a phuqhatpacha 
purapatha qamañataki amtawi wakiyaña, jani yatiqaña utana mayaki 
lurasiñapataki, wakisiriwa taqi tuqi amuyt’anakampi lurawinakampi 
yanapt’asiña.

Yaqha tuqitha, yatichirinakaxa apnaqapxañapawa wakisiri amuyunaka 
ukhamatha yatiqawinakaxa chiqaparu phuqhasiñapataki: wawanakana 
yatiqawinakapanxa khuskhani yanapt’apxañapataki ukhamaraki yatiqaña 
utankirinakampi ayllunkirinakampi suma aruskipt’apxañapataki.

Yatiqaña utana chiqaparu lurawinaka phuqhañatakixa wakisiriwa 
yatichirinakampi, wawakana awki taykanakampi, aylluna utjasirinakampi 
mayacht’asipxañapa. Jichha pacha yatiqawinxa, yatiqirinakaxa kunaymana 
qamawinakata yatxatatapxañapawa ukhamatha maymaya markanakana, 
ayllunakana qamawiparjama suma jakasipxañapataki.

Uñacha:

Arukamachina 
wakisiripa

Arsuñana wakisiripa

Chiqaparu lurayiri aruchirixa maya jaqina lurawipaxa 
nayra pachati, jichha pachati, qhipha pachati, sapapakiti, 
maynimpicha ukanaka qhananchañatakiwa; ukathakixa akïri 
saphi phuqhachirinakawa apnaqatarakispha: -sma, -sta. -itu, 
-tama, -stu, -px, wa, xa, yaqhanakampi. Ullata qilqatanxa akïri 
amuyunaka uñjapxaraksna:

- Yatichirinakaxa apnaqapxañapawa wakisiri amuyunaka.

- Jichha pachana yatiqawinxa, yatiqirinakaxa kunaymana 
qamawinata yatxatatapxañapawa

Kutikipta jaqthapiri arunakaxa amuyt’anaka ukhamaraki 
arsutanaka kutikiptawinakapa qhananchañatakiwa. Uka 
jaqthapiri arunakaxa akïrinakasphawa: jani ukaxa, ukhamipansa, 
maysa tuqitha, mayjatha, jani uka, yaqha tuqitha, yaqhanakampi.

Aruchiri: chiqaparu 

lurayiri

Kutikipta 

jaqthapirinaka

FICHA AIMARA 3y4-ITEM 38.indd   85FICHA AIMARA 3y4-ITEM 38.indd   85 27/11/2021   17:26:5427/11/2021   17:26:54



Tunu arusa ch'amañchañataki lurawinaka

86

Markanakasana kunaymana qamawinakapxata 
ukhamaraki suma jakasiñanakapxata maya uñachayiri 
qillqata qillqapxañäni.  Ukanxa, nayraqata ukhamaraki 
qhipha yatiyïrinakampi apthapita yatiyawinaka 
amptapxapuniñäni.

Uñachayiri qillqatasa qillqkasinxa uka wakisirinakampipuni qillqapxañäni.

Pankalla qillqañataki iwxanaka

Uñachayiri qillqata pankalla aruskipt’añatakjama, amtatarjama, ullirinakatakjama 
wakiyt’apxañäni.

Uñachayiri qillqata pankalla qhana arunakampi qillqt’axañäni, jani arunaka 
ch’axlluntapxañäniti.

Uñachayiri qillqata pankalla t’aqanakaparjama wakicht’apxañäni (p’iqiñchiri, 
qalltawi arunaka, qhananchawi arunaka, tukuya arunaka).

Maymaya amuyt’anaka thakhiparjama mayachthapiñatakixa amuyu jaqthapiri 
arunakampi qillqapxañäni.

Uñachayiri qillqata pankalla qillqawinxa chiqaparu lurayiri aruchirinaka, kutikipta 
jaqthapirinaka arunaka ukhamaraki samt’a chimpu qillqanaka wakisiriparjama 
qillqapxañäni.

Uñachayiri qillqata pankalla qillqasinxa uñakipapxapuniñäni pantjatanaka ukatha 
askichañataki ukhamaraki qhananchañataki.

Qillqachimpuna 
wakisiripa

Samt’a (wich’ila) chimpuxa maya juk’a samt’a yatiyarakixa, 
ukhamaraki arunaka, niya amuyt’anaka, amuyt’awinaka 
jaljayañatakixa. Suti ukhamaraki aruchiri arunakaru 
amuyt’anakampi yanaptañatakiwa, uka yatxatanxa janiwa 
amayu, mayjt’aykarakiti, ukanxa qalltaru qhipharu samt’a 
chimpuxa qillqatañapawa.

Akïrinakanjama: “Yatiqaña utanxa uñjatarakiwa, sapapaxa, 
janiwa purapatha qamañataki amtanaka wakiyirjamakiti, ukatha 
wakisiriwa maya jach’a phuqhatpacha purapata qamañataki 
lurañataki amtawi wakiyaña”.

Samt’a (,) 

chimpu 

Qillqañataki amtapxañäni, akïri jiskht’anakarjama:

¿Kuna tuqitsa qillqapxañäni?

¿Kunatakisa qillqapxañäni?

¿Khithitakisa qillqapxañäni? 

¿Kuna arukamachinaksa, arsuñanaksa, qillqachimpunaksa apnaqapxañäni? 

Qil

Uñachayiri qillqata pankalla qillqapxañäni, ukathakixa uñachayata 
qillqata suma uñxatapxañäni ukhamaraki akïri wakisirinakapa:

P’iqiñchiri:

Qalltawi arunaka:

Qhananchawi arunaka:

Tukuya arunaka

Yaqha laphirusa 
qillqapxaraksnawa, 
ukatha sumaraki 
imxapxañäni.

Qillqkasinxa chiqaparu 

lurayiri aruchirinaka, 

amuyu jaqthapirinaka, 

ch’aqa chimpu qillqanaka 

saraparjama qillqaña 

amtapxapuniñäni.

Wilamasisaru jani ukaxa yaqha jaqiru nayraqata qillqatasa uñacht’ayapxañäni, iwxa 
arunakapa katuqañataki ukatha uñachayiri qillqata pankalla suma askicht’añataki. 
jupanakaru achikt’asipxañäni akïri jiskht’awinaru kutt’ayañapataki, ukhamaraki 
arxatt’añapataki.

Iwxanaka apthapisina ukhamaraki jiwasana lup’iwinakasa amtasina, 
tukuyañataki uñachayiri qillqata pankalla mayampi qillqakipapxañäni, ukanxa 
jach’a suyusana kastilla aru jani suma arsurinakaru, jaqi arunaka mayaki 
arsurinakaru jisk’achawxata qhananchapxañäni.

Uñachayiri qillqata pankalla uñakipawi Jisa Janiwa

¿Uñachayiri qillqata pankallatakjama amuyt’awinakaxa 
chiqaparu mayachthapitati?

¿Uñachayiri qillqata pankallatakjama amuyt’awinakaxa 
suma jaqthapitäskiti?

¿Uñachayiri qillqata pankallana amtaparjama 
phuqasiskiti?

¿Arukamachina ukhamaraki arsuña wakisirinakapaxa 
thakhiparjama qillqatäskiti?

¿Aymara qillqanakaxa kamachirjama qillqatäskiti?

Arsuwinakapa ukhamaraki iwxanakapa akjaru qillqapxañäni.

Yaqha laphirusa 

qillqapxaraksnawa, 

ukatha sumaraki 

imxapxañäni.

Wilam
arunak
jupana
arxatt

¿Uña
chiq

 Lakasampi yatiyapxañäni

• Jichhaxa uñachayiri qillqata pankallasa wilamasinakasaru, jani 
ukaxa utasa jak’ankirinakaru ullayapxañäni. Ukatha, jupanakaru 
jiskht’apxañäni kunjakisa amuyt’a qillqatanakaxa, kunsa 
arxatt’apxaspha ukanakxata.

• Ukhamaraki, qillqatanakasxata maya wiriyu 
(video) wakichapxaraksnawa jani ukaxa arunakasa 
waraqt’asipxaraksnawa, ukathxa llika taypirusa 
warkunt’apxaraksnawa taqini uñxatt’apxañapataki ukhamaraki 
ist’apxañapataki.

¡Uñachayiri 

qillqata qillqaña 

tukuyapxatanwa!

Yatiyañataki iwxanaka

Qillqatana amtaphuqawipa qhananchapxañäni.

Qillqatana yatiyawinakapa suma ch’umthapiyapxañäni ukhamaraki jani 
walt’awinakaru kutikipstayañataki amuyunaka qillqapxañäni.

Amuyt’anaka sarawiparjama jaqthapiri arunakampi mayachthapipxañäni.

Arunaka suma qhanpacha arst’apxañäni; ukhamatha ist’irinakaxa amuyunaka suma 
ist’apxañapataki katuqapxañapataki.

Amparanakasampi, ajanunakasampi yanapt’asipxañäni amuyunaka phuqatpacha 
arst’añataki.

Yatiqatanakasata amuykipapxañäni

1. ¿Kuna lurawinaksa phuqapxtanxa uñachayiri qillqañatakixa?

2. ¿Kunsa yatiqawäpxtanxa uñachayiri qillqata pankalla qillqasinxa?

3. ¿Kunanakasa ch’amänaxa uñachayiri qillqata pankalla qillqawinxa? 
¿Ukawjanxa kunjamsa ch’amt’asiwaytaxa?

4. ¿Kuna lurawinaksa phuqapxañasa suma yatiqasipkakiñasatakixa?

Yaqha laphirusa 

qillqapxaraksnawa, 

ukatha sumaraki 

imxapxañäni.

Markasana kamachinaka phuqawxata maya 
säwsiwa qillqata taypitha arxatapxañäni

Lurawi

7ri

Akïri lurawxata lup’ipxañäni:

Juwana yatiqiri q’axu tawaquxa, Wanakani markana 
qamasiraki, Punu sullka suyuna. Jupaxa wila masipampiwa 
mathapitayna yatiyawinaka wayra taypitha, llika taypitha 
uñjañataki ist’añataki. Maya lurawiwa niya sapüru uñjataraki, 
Perú jach’a suyusana chijinkasina jaqinakaxa kamachinaka 
janiwa phuqhaña munapkiti, ukathwa pulisiyampi 
ch’axwthaptawiwa utjaraki. Uka tuqithxa Juwana yatiqirixa 
maya qhawqha amuyunaka masinakaparu markachirinakaru 
yatiyaña munaraki. ¿Juwana yatiqirixa kunjamsa jani 
walt’awinakxata amuyunakapa yatiyasphaxa? ¿kunjamsa 
arunaka sumpacha arst’aspha?

Ju
qa
m
uñ
Pe
ja
ch
mm
ya
w
ar

Markanakasana maymaya 
qamawinakapxata 

uñt’ayasiwinakapxata 
yatxatapxañäni, ukatha maya 

uñachayiri qillqata qillqapxañäni 
ukanxa maymaya jakawinakaru 

yäqañxata ukhamaraki kunjamsa 
suma qamañataki yanapt’asipxsna 

ukxata taqi jaqinakaru 
qhananchapxañäni.

Marakanakasana maymaya 
jakawinakapxata ukhamaraki suma 

qamawinakapxata uñachayiri qillqata 
pankalla taypitha qhañanchapxañäni. 

Uka qillqasinxa uñanchayiri 
arunakxata, amuyt’anaka jaqthapiri 

arunakxata ukhamaraki aymara aruta 
qillqañataki kamachipxata suma 

amuyapxañäni.

Phuqawi

Yatiya yaptïri: https://midiarioyviajes com/las construcciones en la costa sierra y selva del peru/

Ullapxañäni

Akïri qillqata suma Ullapxañäni:

Markachirinakatixa amtatanaka jani iyawsapkañäni jani phuqhapkañänixa 
kuna lurawinakasa janiwa askïkaniti.  

UTARU QHIPHARAPXAÑäni. Perú suyusana, jani uñt’ata ñanqha 
usumpi nayrïri jaqi katuyasita yatisinxa, jilïri 
p’iqt’irinakaxa uka usu jani miratatañapakixa 
k’atakiwa yatiqaña utanaka llawthapipxäna, 
jach’a irnaqawinaka sayt’awayapxäna, taqi 
jaqinakaru utanakaru jist’antawapxtäna, yaqha 
lurawinakampi iwxanakampi kamachinaka 
taypitha apsuwapxäna. Ukhamaraki, 
pisinkiri markachirinakaruxa qullqimpiwa 
yanapt’apxarakïna. 

Uka jani uñt’ata ñanqha usu miratatiri 
uñjasaxa, jilïri p’iqt’irinakaxa jilpacha iwxt’asipkakïnawa, lurawinaka 
sayt’ayasipkakïnawa, urutha ururu, phaxsitha paxiru, niya paya mararu 
puriñkama. Ukhamäkipansa, yaqhipa markachirinakaxa janiwa uka 
iwxakakaru phuqapkarakïnati; yaqhipaxa inamayawa uka sayt’ayawixa 
uka ñanqha usuxa miratataskakiniwa, sapxänawa, yaqhipanakasti uka 
sayt’awimpixa usuxa k’achatha k’achatha sarawayxaniwa sapxarakïnawa. 
P’iqt’irinakatakixa taqi markachirinakaru iyawa sayañaxa ch’amakïnawa, 
ukhathwa yaqhipha markanxa markachirinakxa pulisiyanakampi 
ch’axwañarusa puripxarakïna. Usutanaka, jiwirinaka uñjasaxa, 
marakachirinakaxa chhijtayaxapxarakïnawa. 

Uraqi pachana jach’a chijiru purisinxa, amtanakana, iwxanaka phuqañaxa 
janiwa jilïri p’iqt’irinakana lurawipa mayakiti jani ukaxa taqi markachiriwa 
qamawisarjama phuqapxañasa. Uka jani uñt’ata ñanqha usuxa niya 
saratjamakixiwa, jichhaxa taqiniwa yatiqawapxatana suma uñjasina, 
taqinisa amtanaka iwxanaka phuqapxapuniñäni..

Yatiya yanapt’iri: https://gestion.pe/opinion/editorial/editorial-de-gestion-ampliacion-
necesaria-coronavirus-estado-de-emergencia-peru-noticia/?ref=gesr

Amtatanakaxa wakisiriwa phuqhaña

Ullkasinxa,  

qillqatana 
taqanakapa 
jakjapxañäni; 

taypi 
amuyt’anaka 

chimpsupxañäni.

Qillqata wasitatha ullakipasina, jiskht’awinakana chiqapa kutt’ayawinakaparu 
sich’intapxañäni ukhamaraki kutt’ayawinaka qillqapxañäni:

1. ¿Jilïri p’iqt’irinakaxa kunsa lurapxatayna jani uñt’ata ñanqha usu 
miratatañapakixa?

2. ¿Qillqatana kunasa lurawamtapaxa?

• Anqäxa markanakaru jani markachirinakaxa sarañapataki 
mutuyawapxäna.

• Yatiqaña utanaka llawthapiwapxäna, jach’a irnaqawinaka 
sayt’awayapxäna.

• Jach’a suyuna utjirinakaru jani jiwañapataki manq’añanaka liwarapxäna.

•  Maya jach’a amtawinaka taqini phuqañataki qhananchaña. 

• Perú jach’a suyuna chijinkatapa jani walt’awipa jatiyaña. 

• Aylluna utjasiri jaqinakana lurawinakapa amtayaña.

3.  Akïri amuyu qillqataxa kamsañsa munpacha: “Uka jani uñt’ata ñanqha 
usuxa niya saratjamakixiwa, jichhaxa taqiniwa yatiqawapxatana 
suma uñjasina, taqinisa amtanaka iwxanaka phuqhapxapuniñäni”. 
Qhananchapxañäni.         

4. Qillqata ullawsina ¿kunsa arxatt’apxsna Jach’a suyusana 
chijinkasinxa iwxanaka lurawinaka phuqañxata?

Yaqha laphirusa 
qillqapxaraksnawa, 
ukatha sumaraki 
imxapxañäni.

Awkisaru, taykasaru, jilïrinakasaru jiskht’apxañäni markasana kamachinaka jani 
phuqawinakatha, ukhamaraki jani walt’awinaka kutikipstayañataki lurawinakatha 
ukanakaxata yatxatapxañäni. Ukatha, arsutanakapa suma qillqaqapxañäni.

Web sata llika taypiru mantasina ukhamaraki qillqatanaka ullakipasina jiskht’awina 
katuqata yatiyawinakaru phuqachxatapxañäni. Ukatha akïri kajunachataru yatxatata 
yatiyawinakampi phuqachapxañäni.

Yatiyirinakampi yatxatasipkakiñäni

Nayraqata yatiyirinaka

Qhipha yatiyirinaka

Yatiyiri 
qillqatana 

p'iqiñchiripa

Kawkjansa 
ullakiptanxa (llika 
taypina, qillqata 

pankana)

Yatiyiri qillqatana taypi amuyunakapa

Yaqha laphirusa 

qillqapxaraksnawa, 

ukatha sumaraki 

imxapxañäni.

W
ka
ya

Qillqapxañäni

Taqi markachirinakataki yatiyawinaka, lurawinaka 
wakichawinaka qhananchañatakiwa, ukhamatha 
ullakipirinakaxa suma amuyt’apxañapataki.

• Säwsiwa qillqataxa uñt’ata lurawinakxata, taqi 
markachirinakana munañapxata taripayiri arunakampi 
qillqatawa.

• Säwiwi qillqataxa qillqirina arunakampi qillqatawa.

• Säwsiwa qillqataxa jakawinakxata arst’awinaka, 
amuyt’awinaka ullirinakaru iyawsayañatakiwa; ukathakixa 
qhana arunkampi qillqt’atawa.

Amtaphuqawi

Kunjamasa

Kunjamsa pankalla qillqapxañäni

Säwsiwa 
qillqata

Markasana kamachinaka jani phuqawxata amuyt’anakasa, ukhamaraki 
jani walt’awinaka kutikipstayañataki lurawinakaxata qillqañatakixa 
wakisiriwa kunjamsa qillqapxañäni, kuna wakisirikamapisa 
yanapt’asipxañäni uka suma amuyaña.  Janïra qillqaña qalltkasaxa akïri 
yatiyawinaka suma ullakipapxañäni.

Qillqata t’aqana sutipa

P’iqiñchiri

Qillqirina sutipa

• Qalltawi arunaka: yatiwakichawxata, jani walt’awinakxata, 
ukhamaraki qillqirina amuyt’awinakapxata qhanañchañawa.

• Qhananchawi arunaka: arstatanaka amuyt’atanakaxa chiqapa 
uñjata lurawinakampi qhananchañawa.

• Tukuya arunaka: taypi arst’atanaka, amuyt’atanaka 
qhanstayañawa, ukhamaraki yatiwakichañäwina lup’itanaka, 
jani walt’anaka chiqañchañataki arunakampi qillqt’añawa.

Uñacha:

Ñanqha usuta taqiniwa jark’aqasipxsna

Qillqiri: Natalia Pérez

Jani uñt’ata ñanqha usu jach’a suyusaru purinipanxa jilïri p’iqt’irinaka 
mäkhiwa lurawinaka sayt’ayawapxäna ukhamaraki iwxanaka kamachinaka 
taypitha apsuwayapxäna, ukanaka markachirinakaxa niyaki yatisinxa 
inakiwa tutuknaqapxäna, yaqhipanakaxa janisa kunasa kamachkaspha 
ukhamakirakiwa sarnaqapkäna, inampisa samaraña urunakäkasphasa 
ukhama amuyapxarkïna.

Uka jani uñt’ata ñanqha usutha jark’aqasiñatakixa jach’a suyusana, sullka 
suyunakasana p’iqt’irinakapaxa wali ch’amt’awayapxäna, uka ñanqha usu 
jani juk’ampi miratataskakiñapataki ukhamaraki jani waranqatha waranqatha 
jaqinaka jiwarapxañapataki anqäxa markanakanjama.

Ukhama chijinkasinxa taqinisa juchani jaqi thaqhapxarakína. Khithïpachasa 
uka ñanqha usu q’ipinirixa, kunathsa uka ñanqha usuxa sarnaqpacha, sasina. 
Yatiyanipxarakiwa, uka jani uñt’ata ñanqha usuxa niya uraqpachankxiwa, 
taqi jaqiruwa usuntayaskaraki. Yaqhipa jaqinakaxa k’atakirakiwa uka usumpi 
katuntayasipxaraki, ukathwa wakisiri taqini jark’aqasipxañasa ukhamatha 
mayi pisi ch’amaninakaru jani katkatayapxañasataki. 

Ñanqha usunaka sarnaqawipa pachanktanwa, utanakasaruwa 
jist’antayasipxtana. Taqiniwa suma uñjasipxañasa jani usuntañataki. Jiwasa 
kikipa layku, wilamasisa layku, yatiqiri masinaka layku. Uka jani uñt’ata 
ñanqha usutha taqiniwa jark’aqasipxsna.

Arukamachina 
wakisiripa

Arsuñana wakisiripa

Qillqachimpuna 
wakisiripa

Munawi lurayiri aruchirixa maya jaqina munataparjama 
lurawinakana phuqhasitapa uka qhananchañatakiwa; 
ukathakixa akïri saphi phuqhachirinakawa 
apnaqatarakïspha: -ri, -ya. -sa. Ullata qillqatanxa akïri 
amuyunaka uñjapxaraksna:

Yaqhipanakaxa janisa kunasa kamachkaspha 
ukhamakirakiwa sarnaqapkäna, inampisa samaraña 
urunakäkasphasa ukhama amuyapxarkïna.

- Siqichañataki jaqthapirinakaxa maya qillqatana 
nayrankiri ukatha qhiphankiri amuyt’anaka 
saraparjama jaqthapiraki, uka kikiparaki 
qallta, tukuya amut’anaksa saraparjamawa 
jaqthapiraki. Siqichañataki jaqthapiri arunakaxa 
akïrinakasphawa: nayraqata, uka qhipatha, ukatha, 
tukuyañataki, taqi kunatha sipana, qalltañataki, 
ukxaruxa, nayrïri, arkiri, kikipa, ukasa, yaqhipanaka. 
Uñxaptaxañäni akïri qillqata:

- Markachirinakaxa niyaki yatisinxa inakiwa 
tutuknaqapxäna, yaqhipanakaxa janisa kunasa 
kamachkaspha ukhamakirakiwa sarnaqapkäna,

Samt’a chimpuxa apnaqatarakiwa arunaka, niya amu 
jakthapiñataki. Akïri qillqatanjama:

- Taqiniwa suma uñjasipxañasa jani usuntañataki. 
Jiwasa kikipa layki, wilamasisa layku, yatiqiri 
masinaka layku.

Akïri wakisirinakxata lup’ipxañäni…

Aruchiri: munawi 

lurayiri

Jakthapiñataki 

samt’a (,) chimpu

Siqichañataki 

mayachañataki 

jaqthapirinaka

Markasana kamachinaka jani phuqawxata amuyt’anakasa, 
ukhamaraki jani walt’awinaka kutikipstayañataki 
lurawinakxata maya säwsiwa qillqata qillqapxañäni.  
Ukanxa, nayraqata ukhamaraki qhipha yatiyïrinakampi 
apthapita yatiyawinaka amptapxapuniñäni.

Janïra qillqkasina akïri iwxt’awinaka Ullapxañäni:

Pankalla qillqañataki iwxanaka

Säwsiwa qillqata pankalla aruskipt’añatakjama, amtatarjama, 
ullirinakatakjama wakiyt’apxañäni.

Säwsiwa qillqata pankalla qhana arunakampi qillqt’axañäni, jani arunaka 
ch’axlluntapxañäniti.

Säwsiwa qillqata pankalla t’aqanakaparjama (qillqata t’aqana sutipa, 
p’iqiñchiri, qillqirinasutipa, qalltawi arunaka, qhananchawi arunaka, tukuya 
arunaka) ukhamaraki yatiyawina sarawiparjama wakicht’apxañäni.

Maymaya amuyt’anaka thakhiparjama mayachthapiñatakixa amuyu 
jaqthapiri arunakampi qillqapxañäni.

Säwsiwa qillqata pankalla qillqawinxa munawi lurayiri aruchirinaka, 
amuyt’anaka jaqthaphirinaka ukhamaraki ch'aqa chimpu wakisiriparjama 
qillqapxañäni.

Säwsiwa qillqata pankalla qillqasinxa uñakipapxapuniñäni pantjatanaka 
ukatha askichañataki ukhamaraki qhananchañataki.

Qillqañataki amtapxañäni, akïri jiskht’anakarjama:

Säwsiwa qillqata pankalla qillqapxañäni, ukathakixa uñachayata qillqata 
suma uñxatapxañäni ukhamaraki akïri wakisirinakapa:

¿Kunatsa qillqapxañäni? ¿qillqatampixa kunsa phuqaña munapxtana?

¿Qillqatasa khithinakasa ullapxani? ¿kuna yatiñapsa munapxtanxa?

¿Kuna arunakampisa qillqapxañäni?

Qillqata t’aqana sutipa:

Qillqirina sutipa:

Qallta arunaka:

Qhananchawi arunaka:

Tukuya arunaka:

¿Kuna yatiyawinaksa yatipxtanxa? ¿kuna yatiyawinakasa jani utjapkchistuxa?

?
Yaqha laphirusa 

qillqapxaraksnawa, 
ukatha sumaraki 
imxapxañäni.

Yaqha laphirusa 
qillqapxaraksnawa, 
ukatha sumaraki 
imxapxañäni.

¿Kunxatsa qillqapxañäni?

Wilamasisaru jani ukaxa yaqha jaqiru nayraqata qillqatasa uñacht’ayapxañäni, iwxa 
arunakapa katuqañataki ukatha uñachayiri qillqata pankalla suma askicht’añataki. 
jupanakaru achikt’asipxañäni akïri jiskht’awinaru kutt’ayañapataki, ukhamaraki 
arxatt’añapataki.

Iwxanaka apthapisina ukhamaraki jiwasana lup’iwinakasa amtasina 
tukuyañataki säwsiwa qillqata pankalla mayampi qillqakipapxañäni, ukanxa 
jach’a suyusana kastilla aru jani suma arsurinakaru, jaqi arunaka mayaki 
arsurinakaru jisk’achawxata qhananchapxañäni.

Yaqha laphirusa 
qillqapxaraksnawa, 
ukatha sumaraki 
imxapxañäni.

Wi
aru
jup
arx

Säwsiwa qillqata pankalla uñakipawi Jisa Janiwa

¿Säwsiwa qillqata pankallatakjama amuyt’awinakaxa 
chiqaparu mayachthapitati?

¿Säwsiwa qillqata pankallatakjama amuyt’awinakaxa 
suma jaqthapitäskiti?

¿Säwsiwa qillqata pankallana amtaparjama phuqasiskiti?

¿Arukamachina ukhamaraki arsuña wakisirinakapaxa 
thakhiparjama qillqatäskiti?

¿Aymara qillqanakaxa kamachirjama qillqatäskiti?

Arsuwinakapa ukhamaraki ixwanakapa akjaru qillqapxañäni.

Lakasampi yatiyapxañäni

¡Säwsiwa qillqata qillqaña 

tukuyapxatanwa!

Jichhaxa säwsiwa qillqata pankallasa wilamasinakasaru, jani 
ukaxa utasa jak’ankirinakaru ullayapxañäni. Ukatha, jupanakaru 
jiskht’apxañäni kunjakisa amuyt’a qillqatanakaxa, kunsa 
arxatt’apxaspha ukanakxata.

Ukhamaraki, qillqatanakasxata maya wiriyu (video) 
wakichapxaraksnawa jani ukaxa arunakasa waraqt’asipxaraksnawa, 
ukatxa llika taypirusa warkunt’apxaraksnawa taqini 
uñxatt’apxañapataki ukhamaraki ist’apxañapataki.

Yatiyañataki iwxanaka

Qillqatana amtaphuqawipa qhananchapxañäni.

Amuyt’anaka saraparjama jaqthapiri arunakampi mayachthapipxañäni.

Amuyt’anakasa ukhamaraki qhananchawinakasa yatiyapxañäni.

Arunaka suma qhanpacha arst’apxañäni; ukhamatha ist’irinakaxa amuyunaka 
suma ist’apxañapataki katuqapxañapataki.

Amparanakasampi, ajanunakasampi yanapt’asipxañäni amuyunaka 
phuqatpacha arst’añataki.

Yatiqatanakasatha amuykipapxañäni

1. ¿Kuna lurawinaksa phuqapxtanxa säwsiwa qillqata qillqañatakixa?

2. ¿Kunsa yatiqawäpxtanxa säwsiwa qillqata pankalla qillqasinxa?

3. ¿Kunanakasa ch'amänaxa säwsiwa qillqata pankalla qillqawinxa? 
¿Ukawjanxa kunjamsa ch’amt’asiwaytaxa?

4. ¿Kuna lurawinaksa phuqapxañasa suma yatiqasipkakiñasatakixa?

El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con libertad 

sus opiniones a partir del diálogo abierto y 

enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO

Somos libres, seámoslo siempre,
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDOBANDERA

SÍMBOLOS DE LA PATRIA

Declaración Universal de los Derechos Humanos

SECUNDARIA

Kimsïri - Pusïri patillankirinakataki

